
Napomena 
 

Priručnik je napisan u skladu sa dostupnim informacijama i stanju CBAM mehanizma do aprila 2025. 
godine. Autori priručnika su dali tumačenja i preporuke CBAM mehanizma oslanjajući se na dostupne 
smjernice i metodologiju proračuna. U slučajevima gdje službene upute nisu trenutno dostupne, autori 
su dali preporuke vodeći se ciljevima mehanizma te logikom izračuna emisija stakleničkih gasova. 
Obzirom da je CBAM mehanizam i dalje u fazi razvoja, moguće su izmjene obuhvata sektora i emisija, 
metodologije proračuna, članova Uredbe, kao i alata za izvještavanje. Zbog toga se preporučuje da 
osoblje kompanija redovno prati nova uputstva i prilagođava proces izvještavanja u skladu sa budućim 
promjenama.

1. UVOD   
Mehanizam za prekogranično poravnanje emisija ugljen dioksida (CBAM) je alat Evropske unije (EU) za 
podupiranje ambicija EU u smislu postizanja neto smanjenja emisija stakleničkih gasova (GHG) za 
najmanje 55% do 2030. godine i postizanja klimatske neutralnosti najkasnije do 2050. godine. CBAM 
predstavlja mehanizam za postavljanje cijene ugljika koji se emituje tokom proizvodnje proizvoda sa 
visokim udjelom ugljika koji ulazi u EU i za podsticanje čistije industrijske proizvodnje u zemljama koje 
nisu članice EU. Odnosno, CBAM predstavlja mehanizam za prekogranično poravnanje emisija ugljika. 

Uredba (EU) 2023/9561, između ostalog, propisuje obaveze izvještavanja  o emisijama tokom prelaznog 
perioda od 1. oktobra 2023. do 31. decembra 2025. godine. 

Prelazni period je pilot period i period učenja za sve zainteresovane strane (uvoznike, proizvođače, 
vlasti, administraciju) i koristi se za prikupljanje korisnih informacija o ugrađenim emisijama ugljen 
dioksida kako bi se precizirala metodologija za naredni period.  

Tokom ovog perioda, uvoznici robe u EU obuhvaćene CBAM Uredbom moraju izvještavati o emisijama 
stakleničkih gasova ugrađenim u njihov uvoz (direktne i indirektne emisije), bez obaveze kupovine i 
prodaje certifikata.  

Provedbena Uredba o zahtjevima za izvještavanje i metodologiji je omogućavala određenu fleksibilnost 
u pogledu vrijednosti koje se koriste za izračun ugrađenih emisija pri uvozu tokom prelazne faze. Do 
kraja 2024. godine, kompanije su imale mogućnost izbora između tri načina izvještavanja: 

(a) potpuno izvještavanje prema novoj metodologiji (EU metoda); 
(b) izvještavanje na osnovu ekvivalentne metode (tri opcije); 
(c) izvještavanje na osnovu referentnih podrazumijevanih vrijednosti (samo do jula 2024. godine). 

Bitno je naglasiti da će nakon prelaznog perioda, stupiti na snagu verifikacija CBAM izvještaja. 
Verifikacija izvještaja će se vršiti od strane akreditovanog verifikatora. CBAM izvještaj treba da sadrži, 
ne ograničavajući se isključivo na sljedeće podatke, i: 

• ukupne količine uvezene robe u toku izvještajnog perioda,  
• ukupne ugrađene direktne i indirektne emisije za uvezene proizvode u EU i  
• cijenu emisije ugljen dioksida koja se plaća u zemlji porijekla za ugrađene emisije. 

Sve potrebne informacije i dokumente, kao i praćenje eventualnih promjena u samom mehanizmu, je 
moguće pronaći na stranici Evropske komisije (https://taxation-customs.ec.europa.eu/carbon-border-
adjustment-mechanism_en). 

Osnovni cilj priručnika jeste pružiti detaljno objašnjenje za popunjavanja forme za izvještaj (Excel alat) 
pripremljenog od strane Evropske komisije, uz prikaz izvještaja za četiri kompanije iz 
metaloprerađivačkog sektora. Pored navedenog,  priručnik obuhvata i osnove teorijskog dijela koji se 
odnosi na sam mehanizam, način obračuna emisija, pregled aktera u procesu izvještavanja itd. S tim u 
vezi, u nastavku priručnika je dat osvrt na osnove funkcionisanja samog mehanizma, dok se fokus i 
najveći dio priručnika odnosi na pojašnjenje izrade izvještaja uz navođenje konkretnih primjera, kao i 
na prikaz najčešćih pitanja i odgovora. Najčešća pitanja se odnose na pitanja dobijena od učesnika 

                                                            
1 Uredba (EU) 2023/956 Europskog parlamenta i Vijeća od 10. svibnja 2023. o uspostavi mehanizma za 
prekogranično poravnanje emisija ugljen dioksida. 

tokom provedenih edukacija u periodu od novembra 2024. do februara  2025. godine u sedam gradova 
u BiH na kojima je bilo preko 100 učesnika.  

Napomena: Ovaj priručnik je pisan u skladu sa dostupnim informacijama i stanju Uredbe u martu 
2025. godine. Naknadne promjene mehanizma, metodologije proračuna, excel alata za izvještavanje 
će morati pratiti osoblje kompanije. 

1.1. Sektori i  emisije obuhvaćene CBAM-om 

U prvoj fazi CBAM-om  su obuhvaćeni sektori proizvodnje i prerade: željeza i čelika, aluminija, vještačkih 
đubriva, električne energija, vodonika i cementa. Kada je riječ o emisijama ugljen dioksida, bitno je 
razlikovati pojam direkne i indirektne emisije. Direktne emisije ugljen dioksida se odnose na one emisije 
koje se dešavaju u vašoj kompaniji/instalaciji, kao što je npr. sagorijevanje određenog energenta s 
ciljem dobijanja toplotne energije. U kontekstu CBAM-a, direktnim emisijama se smatraju emisije iz 
proizvodnih procesa robe koja je obuhvaćena CBAM-om, u šta spada i emisija iz proizvodnje toplotne 
ili/i rashladne energije, ako se energija troši u proizvodnom procesu. Indirektne emisije se odnose na 
emisije nastale prilikom proizvodnje električne energije iz mreže, potrošene u vašem proizvodnom 
procesu,. Sljedeće emisije su u okviru CBAM-a: 

• SCOPE 1 – direktne emisije: emisije ugljen dioksida nastale iz proizvodnje CBAM proizvoda 
na nivou industrijskog pogona 

• SCOPE 2 – indirektne emisije: emisije ugljen dioksida nastale prilikom proizvodnje 
električne energije iz mreže, a utrošena za proizvodnju CBAM proizvoda  

• SCOPE 3 – indirektne emisije: ugrađene emisije u ulaznim materijalima u okviru CBAM-a. 

Na slici 1 je prikazano koje emisije spadaju pod CBAM, a koje su trenutno izvan okvira CBAM-a, pri 
čemu je bitno naglasiti da se obim praćenja emisija u budućnosti može mijenjati. 

 

 
Slika 1.1. Prikaz emisija u i van okvira CBAM-a 

Kao što je prikazano na slici 1.1., u okviru CBAM-a se nalaze direktne emisije ugljen dioksida nastale u 
proizvodnom procesu za CBAM proizvode na nivou industrijskog pogona, indirektne emisije u obliku 
električne energije preuzete iz mreže i utrošene za proizvodnju CBAM proizvoda, kao i indirektne 
emisije u okviru ulaznih materijala (prekursora) koji su također pod CBAM-om (što važi za složene 

proizvode). Trenutno su van okvira CBAM-a indirektne emisije koje se odnose na transport, distribuciju, 
kraj životnog ciklusa itd. 

1.2. Pregled aktera u CBAM-u 

Pregled aktera prema CBAM-u, kao i proces podnošenja izvještaja, analize i indikativne procjene, dat 
je na slici 1.2., pri čemu je bitno naglasiti da je operater instalacije npr. kompanija iz Bosne i 
Hercegovine, a deklarant kompanija iz Njemačke. 
 

 
Slika 1.2. Pregled trenutnih aktera u CBAM-u 

1.3. Vremenski okvir za podnošenje izvještaja deklaranata 
 
Kada je riječ o vremenskom okviru za podnošenje izvještaja deklarantima, do 2026. godine, izvještaji 
se dostavljaju tromjesečno, pri čemu postoji period od mjesec nakon toga za korekciju izvještaja. U 
tabeli 1.1. je prikazano koji su to vremenski okviri za dostavljanje CBAM izvještaja, pri čemu je crvenom 
bojom naznačeno koji je aktuelni period za koji je potrebno pripremiti i poslati CBAM izvještaj. 

Tabela 1.1. Vremenski okvir za podnošenje CBAM izvještaja deklarantima 

Izvještajni period Rok za dostavu Mogućnost modifikacije do 
2023: oktobar – decembar 2024: 31. januar 2024: 31. juli 
2024: januar – mart 2024: 30. april 2024: 31. juli 
2024: april – juni 2024: 31. juli 2024: 30. avgust 
2024: juli – septembar  2024: 31. oktobar 2024: 30. novembar 
2024: oktobar – decembar 2025: 31. januar 2025: 28. februar 
2025: januar – mart 2025: 30. april 2025: 31. maj 
2025: april – juni 2025: 31. juli 2025: 31. avgust 
2025: juli – septembar  2025: 31. oktobar 2025: 30. novembar 
2025: oktobar – decembar  2026: 31. januar 2026: 28. februar 

Nakon prelaznog perioda, od 2026. godine, izvještaji će se dostavljati na nivou jedne godine, sa 
definisanim rokom dostavljanja izvještaja za prethodnu godinu. 

1.4. Veza CBAM-a i ETS-a 
Kompanije u Evropskoj uniji (EU) su od 2005. godine izložene sistemu trgovanja emisijama (ETS). Ovaj 
sistem je sistem koji se primjenjuje na više od 10.000 postrojenja. Pod EU ETS spadaju energijski 
intenzivni industrijski sektori, uključujući proizvodnju električne energije, preradu nafte, proizvodnju 
čelika, aluminija, cementa, keramike, celuloze i dr. Obzirom da je većina ovih industrija već pod 
pritiskom konkurencije koja posluje u istoj branši, a nalazi se izvan EU, uveden je CBAM mehanizam. 
Kako bi do sada bio smanjen pritisak na kompanije iz EU, obzirom na veće finansijske obaveze zbog 
plaćanja emisija ugljen dioksida, EU je svake godine dodjeljivala određenu količinu besplatnih 
emisionih dozvola. Generalno, EU ETS omogućava kompanijama da emisione dozvole pribave putem 
aukcija na početku godine i/ili kroz besplatnu dodjelu dozvola. Proizvođači električne energije nemaju 
ni dio besplatnih emisionih dozvola već za cjelokupan iznos emisija kupuju dozvole na aukciji. 

Cilj CBAM mehanizma je da proizvodi/roba/sirovine koje se proizvode izvan EU, a u EU su direktno ili 
indirektno pod EU ETS sistemom, budu tretirani kao i oni u EU. Kada je riječ o cijenama emisionih 
dozvola (CBAM certifikata), one se određuju na osnovu cijene emisionih dozvola u EU ETS sistemu. 
Cijena emisionih dozvola za CBAM mehanizam će se određivati na osnovu prosječne cijene na 
sedmičnom nivou. Historiju kretanja cijene emisione dozvole pokazuje slika 1.3. 

 

Slika 1.3. Cijena emisionih dozvola u EU ETS (EUR/tCO2)2 

Kada je riječ o povezanosti CBAM-a i EU-ETS-a, bitno je objasniti kako ova dva mehanizma djeluju jedan 
sa drugim. Naime, obzirom da se u sklopu EU ETS-a dodjeljuje dio besplatnih emisionih dozvola za sve 
sektore osim elektroenergetike, a da se trenutno emisija ugljen dioksida prema CBAM-u ne plaća, 
Evropska komisija je usvojila plan koji obuhvata fazu postepenog povećanja udjela plaćanja emisija kroz 
CBAM i fazu smanjenja udjela besplatnih emisionih dozvola za kompanije u EU, što pokazuje slika 1.4. 

                                                            
2 Izvor: https://tradingeconomics.com/commodity/carbon  

https://tradingeconomics.com/commodity/carbon

Slika 1.4. CBAM faza ulaska i EU ETS besplatne emisione dozvole faza izlaska 

Sa slike 1.4. se vidi postepno smanjenje udjela besplatnih emisionih dozvola za kompanije u EU i 
povećanje udjela emisija za koji se vrši plaćanje CBAM certifikata prilikom uvoza CBAM proizvoda u EU. 
Ako se pretpostavi da u 2025. godini kompanija u EU dobija besplatne emisione dozvole u punom 
iznosu3, u sljedećoj godini će se taj udio smanjiti na 97,5% emisija. U narednim godinama će se taj udio 
postepeno smanjivati sve dok 2034. godine udio besplatnih emisionih dozvola ne padne na nulu tj. tada 
će kompanija plaćati čitav iznos svojih emisija. S druge strane, kompanija koja uvozi CBAM proizvod u 
EU, ne plaća emisije koje su nastale pri proizvodnji tog proizvoda u 2025. godini. Od emisija koje su 
nastale u 2026. godini plaćat će 2,5%, a u narednim godinama taj procenat se povećava. Na primjer, u 
2030. godini će plaćati 51,5% nastalih emisija, a u 2034. godini plaćat će CBAM certifikate za cijeli iznos 
emisija (koje su vezane za proizvodni proces). Na ovaj način su u svakoj godini izjednačeni uslovi 
poslovanja kompanija u EU i kompanija koje izvoze CBAM proizvode u EU sa aspekta troškova za emisije 
ugljen dioksida. 

1.5. Način obračuna emisija podložnih plaćanju  

Obzirom da Mehanizam za međugranično poravnanje emisija ugljen dioksida ima fazu postepenog 
ulaska, Evropska komisija je u 2024. godini predstavila način proračuna emisija CBAM proizvoda koje 
su podložne plaćanju. Navedene emisije se računaju prema sljedećem izrazu: 

𝐸𝐸𝐶𝐶𝐶𝐶𝐶𝐶𝐶𝐶 = 𝐸𝐸𝑒𝑒𝑒𝑒𝑒𝑒 − 𝐶𝐶𝐶𝐶𝐶𝐶𝑀𝑀𝑟𝑟𝑟𝑟𝑟𝑟 ⋅ 𝐶𝐶𝐶𝐶𝐶𝐶𝑀𝑀𝑓𝑓 (1) 

Gdje je: 

𝐸𝐸𝐶𝐶𝐶𝐶𝐶𝐶𝐶𝐶  � 𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒
𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝

� − emisije podložne plaćanju 

𝐸𝐸𝑒𝑒𝑒𝑒𝑒𝑒  � 𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒
𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝

� − ugrađene emisije za proizvod 

                                                            
3 Koliki je udio besplatnih emisionih dozvola zavisi od nivoa emisija konkretne kompanije u odnosu na referentnu 
vrijednost. 

𝐶𝐶𝐶𝐶𝐶𝐶𝑀𝑀𝑟𝑟𝑟𝑟𝑟𝑟  � 𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒
𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝

� − referentna vrijednost za isti proizvod4 

𝐶𝐶𝐶𝐶𝐶𝐶𝑀𝑀𝑓𝑓  – CBAM faktor5 

Na primjer, ako ugrađene emisije nekog proizvoda iznose 1,2 tCO2 ekv/t proizvoda, a odgovarajuća 
CBAM referentna vrijednost (eng. CBAM benchmark) iznosi 1 tCO2 ekv/t proizvoda, emisije podložne 
plaćanju u 2026. godini bi iznosile: 

𝐸𝐸𝐶𝐶𝐶𝐶𝐶𝐶𝐶𝐶 = 1,2
𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒

𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝
− 1

𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒

𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝
⋅ (100 % − 2,5 %) 

𝐸𝐸𝐶𝐶𝐶𝐶𝐶𝐶𝐶𝐶 = 1,2
𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒

𝑡𝑡 𝑝𝑝𝑝𝑝𝑝𝑝𝑖𝑖𝑖𝑖𝑖𝑖𝑖𝑖𝑖𝑖𝑖𝑖
− 0,975

𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒

𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝
= 0,225 

𝑡𝑡𝑡𝑡𝑂𝑂2 𝑒𝑒𝑒𝑒𝑒𝑒

𝑡𝑡 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝
  

Dakle, za prethodno prikazane ulazne vrijednosti proračuna, u 2026. godini je svega oko 19% ugrađenih 
emisija podložno plaćanju, odnosno od 1,2 CO2 ekv/t proizvoda plaća se 0,225 CO2 ekv/t proizvoda. 
Ozbirom da se vrijednost CBAM faktora mijenja tokom godina (zbog faznog ulaska CBAM-a), u nastavku 
je poglavlja je predstavljena analiza očekivanih troškova i emisija podložnih plaćanju, računato prema 
jednačini (1), i uvažavajući sljedeće pretpostavke6: 

• usvojena cijena emisione dozvole u 2026. godini iznosi 75,00 EUR/tCO2 ekv, sa porastom od 
10% za svaku godinu do 2034. godine; 

• godišnja proizvodnja proizvoda koji su pod CBAM-om za predmetnu kompaniju iznosi 
211,2 t/god; 

• usvojena referentna vrijednost za datu skupinu proizvoda koji su analizirani iznosi 1,00 
tCO2 ekv/t proizvoda, te se ista smanjuje za 10 % tokom svake godine, obzirom da je za 
očekivati da će najbolje kompanije na osnovu kojih je formirana referentna vrijednost 
nastaviti smanjivati vlastite emisije ugljen dioksida; 

• usvojena je pretpostavka da će kompanija zadržati isti obim proizvodnje do 2034. godine, 
kao i vrijednost ugrađenih emisjia ugljen dioksida;  

Na osnovu prethodnih pretpostavki dobijeni su podaci o očekivanim troškovima prikazani u tabeli 1.2. 
  

                                                            
4 Referentne vrijednosti emisija ugljen dioksida po jedinici proizvoda obuhvaćenih CBAM-om će biti predstavljene 
od strane Evropske komisije. 
5 CBAM faktor je vrijednost koja uobziruje procentualne vrijednosti faznog ulaska CBAM-a od 2026. godine, i 
računa se kao 100 % - procentualna vrijednost faznog ulaska CBAM-a za tu godinu. 
6 Podaci o emisiji ugljen dioksida i obimu proizvodnje su stvarni podaci određene kompanije iz 
metaloprerađivačkog sektora. 

Tabela 1.2. Analiza očekivanih troškova za CBAM certifikate u periodu 2026. - 2034. godine 

Godina 2026. 2027. 2028. 2029. 2030. 
Cijena emisione dozvole [EUR/tCO2] 75,00 82,50 90,75 99,83 109,81 
Phase in faktor [%] 2,50% 5,00% 10,00% 22,50% 51,50% 
Obim proizvodnje [t/god] 211,20 211,20 211,20 211,20 211,20 
SEE ukupno [tCO2/t] 3,94 3,94 3,94 3,94 3,94 
Referentna vrijednost [tCO2/t] 1,00 0,90 0,81 0,73 0,66 
Emisije podložne CBAM-u [tCO2/t] 2,96 3,08 3,21 3,37 3,62 
CBAM trošak [EUR/god] 46.930,93 53.714,90 61.501,35 71.109,64 83.943,45 
  [EUR/t] 222,21 254,33 291,20 336,69 397,46 

 
Godina 2031. 2032. 2033. 2034.  
Cijena emisione dozvole [EUR/tCO2] 120,79 132,87 146,15 160,77  
Phase in [%] 61,00% 73,50% 86,00% 100,00%  
Obim proizvodnje [t/god] 211,20 211,20 211,20 211,20  
SEE ukupno [tCO2/t] 3,94 3,94 3,94 3,94  
Referentna vrijednost [tCO2/t] 0,59 0,53 0,48 0,43  
Emisije podložne CBAM-u [tCO2/t] 3,71 3,80 3,87 3,94  
CBAM trošak [EUR/god] 94.580,61 106.549,03 119.484,14 133.706,19  
  [EUR/t] 447,82 504,49 565,74 633,08  

 
Iz tabele 1.2. se vidi da je očekivan trošak za CBAM certifikate u 2026. godini 46.930,93 EUR, odnosno 
povećanje troška za proizvodnju iznosi 222,21 EUR/t proizvoda. Ukoliko kompanija nastavi poslovati 
na isti način, odnosno zadrži isti obim proizvodnje i ostane na istom nivou emisije ugljen dioksida, 
očekivani trošak za CBAM certifikate će porasti na oko 83.943,45 EUR u 2030. godini, odnosno isti 
proizvod kompanije će imati dodatni trošak od 397,46 EUR/t proizvoda. U 2034. godini, kada ne bude 
besplatnih emisionih dozvola u sklopu EU ETS-a, te kada faktor ulaska CBAM-a bude 100 %, očekivani 
trošak za kompaniju će iznositi oko 133.706,19 EUR, odnosno dodatni trošak proizvodnje istog 
proizvoda će biti 633,08 EUR/t proizvoda. Ono što je bitno napomenuti da prethodni proračun i podaci 
prikazani u tabeli 1.2., važe u slučaju važenja prethodno definisanih ulaznih parametara u proračun, te 
je moguće da se u praksi očekivani trošak promijeni, kao i način obračuna, što zavisi od politike EU. 

2. Koraci za izradu CBAM izvještaja 

Proces izrade CBAM izvještaja se sastoji od pet koraka: 

• KORAK 1: podijeliti instalaciju na proizvodne procese i definisati granice sistema 

S ciljem određivanja ugrađenih emisija za agregirane kategorije proizvoda/robe, operater instalacije 
mora definisati granice sistema proizvodnje proizvoda pod CBAM-om. Ove granice uključuju: 

o sve relevantne proizvodne procese ili opremu korištenu u proizvodnji CBAM 
proizvoda, 

o sve tokove energenata/goriva, energije i materijala koji ulaze i izlaze iz ovih 
proizvodnih procesa. 

Provedbena Uredba definira granice sistema za praćenje direktnih emisija za proizvodni proces 
proizvoda od željeza ili čelika, obuhvatajući:   

„Sve emisije CO2 iz sagorijevanja goriva i procesne emisije iz obrade dimnih gasova, povezane s 
proizvodnim koracima primijenjenim u postrojenju, uključujući, ali ne ograničavajući se na: ponovno 
zagrijavanje, ponovno taljenje, lijevanje, toplo valjanje, hladno valjanje, kovanje, kiseljenje, žarenje, 
oplatu, premazivanje, pocinčavanje, izvlačenje žice, rezanje, zavarivanje i završnu obradu proizvoda od 
željeza ili čelika.” 

Napomena: 

o „Instalacija“ označava tehničku jedinicu u kojoj se odvija proizvodni proces, 
o „Proizvodni proces“ označava dijelove postrojenja u kojima se odvijaju hemijski ili 

fizički procesi za proizvodnju robe unutar agregirane kategorije robe, s jasno 
definisanim granicama sistema u pogledu bilansa materijala, energije i energenata, i 
pripadajućih emisija, 

o „Agregirana (sumarna) kategorija robe“ označava skup roba s različitim CN kodovima, 
ali koje su pogodne za zajednička pravila praćenja/monitoringa, pri čemu svaka 
agregirana kategorija robe odgovara jednom proizvodnom procesu. 
 

• KORAK 2: Identifikovati relevantne parametre i metode, a zatim izvršiti monitoring 

Nakon što su definisane granice sistema, potrebno je da se odrede ulazni parametri u proizvodni 
proces, uz relevantne metode. To u principu znači da se detektuju ulazi energije i energenata/goriva, 
gasova za zavarivanje i drugih relevantnih parametara, uz definisanje metoda koje će biti pokazane na 
primjeru u nastavku dokumenta. Nakon što su definisani ulazni parametri i metode, potrebno je 
prikupiti potrebne podatke o istim, odnosno izvršiti monitoring (npr. definisano je da je ulazni 
parametar u proizvodni proces električna energija, potrebno je odrediti iznos električne energije i koji 
je faktor emisije ugljen dioksida za tu električnu energiju). 

• KORAK 3: Emisije pripisati proizvodnim procesima 

Nakon što su definisane granice sistema, parametri i metode proračuna, i nakon što je izvršen 
monitoring, potrebno je dodijeliti emisije proizvodnim procesima. 

• KORAK 4: Dodati specifične ugrađene emisije prekursora/repromaterijala 

Kada su definisane emisije vašeg proizvodnog procesa, potrebno je dodati i emisije u ulaznim 
repromaterijalima/sirovinama (u CBAM kontekstu prekursorima), kako bi proizvod, za koji kompanija 
pravi izvještaj, imao izračunatu vrijednost ukupno ugrađenih emisija od početka proizvodnje.  

• KORAK 5: Odrediti specifične ugrađene emisije CBAM proizvoda 

Korak 5 predstavlja sumiranje emisija iz vašeg proizvodnog procesa (KORAK 3) i emisija prekursora 
(KORAK 4), kako bi se na izlazu iz kompanije dobile ukupne ugrađene emisije ugljen dioksida za 
određeni proizvod do tog trenutka i nivoa obrade. 

3. Najnovije informacije  - Aktuelne dorade Uredbe o 
prekograničnom poravnanju emisija ugljen dioksida 

Obzirom da se trenutno CBAM mehanizam nalazi u fazi unapređenja, kao i da se otvaraju nove 
mogućnosti za kompanije koje posluju izvan EU, a izvozno su orijentisane ka EU, u nastavku poglavlja 
je dat osvrt na CBAM Registar za postrojenja izvan EU i na najnovije informacije koje se odnose na 
dorade Uredbe o prekograničnom poravnanju emisija ugljen dioksida. 

3.1. CBAM Registar za postrojenja izvan EU 
 

Kako bi se osigurala usklađenost sa CBAM uredbom, od januara 2025. godine je na stranici Evropske 
komisije (dio koji se odnosi na CBAM uredbu), otvorena nova sekcija portala CBAM Registra koji se 
odnosi na operatere postrojenja izvan EU. Ovaj portal omogućava kompanijama izvan EU pristup 
Registru i dijeljenje podataka o svojim postrojenjima i emisijama sa svojim deklarantima, na 
pojednostavljen način, čime se eliminiše potreba za višestrukim dostavljanjem podataka. Portal 
omogućava operaterima instalacija da osiguraju povjeriljivo dijeljenje poslovno osjetljivih podataka. 
Deklaranti na osnovu navedenog portala mogu automatski popuniti svoje CBAM izvještaje podacima o 
emisijama, te ispuniti obavezu izvještavanja. CBAM deklaranti mogu preuzeti informacije koje su 
dostavili operateri instalacija izvan EU u Tranzicionom registru. Da bi se podaci mogli dijeliti, CBAM 
deklaranti moraju podijeliti svoj EORI broj sa dobavljačima izvan CBAM registra. U naknadnim 
ažuriranjuma, operaterima će biti omogućena opcija da svoje informacije dijele sa svim 
zainteresovanim deklarantima. Pravna osnova za uspostavljanje portala operatera nalazi se u Članu 10 
CBAM Uredbe, koji predviđa: 

• registraciju: Komisija će, na zahtjev operatera postrojenja smještenog u trećoj zemji, 
registrovati podatke u CBAM Registru 

• informacije potrebne za registraciju: zahtjev za registraciju mora sadržavati: 
o ime operatera, adresu i kontakt informacije 
o lokaciju postrojenja, sa tačnom adresom i geografskim koordinatama (sa šest 

decimalnih mjesta) 
o glavnu ekonomsku djelatnost postrojenja 

• ažuriranje informacija: operater je dužan obavijestiti Komisiju o bilo kakvim promjenama u 
registrovanim podacima, nakon čega će Komisija ažurirati CBAM Registar 

• važenje registracije: registracija važi pet godina od dana obavještavanja operatera postrojenja 
i može se obnoviti 

• podaci o emisijama: 
o operateri određuju ugrađene emisije po pojedinom tipu robe, proizvedene u 

postrojenju (ovo se odnosi samo na operatere koji žele dobrovoljno dijeliti podatke o 
emisijama sa deklarantima) 

o osiguravanje verifikacije podataka o emisijama (primjenjivo od 2026. godine) 
o čuvanje kopije verifikovanog izvještaja i proračuna ugrađenih emisija u trajanju od 

četiri godine nakon verifikacije (primjenjivo od 2026. godine) 
• dostavljanje podataka CBAM deklarantima: operater može podijeliti podatke o emisijama EU 

deklarantu, koji ih može koristiti za ispunjavanje izvještaja 

• brisanje iz Registra: operater instalacije može u bilo kojem trenutnku zatražiti brisanje iz CBAM 
Registra. Komisija također može obrisati operatera iz Registra 

Na stranici Evropske komisije (dio koji se odnosi na CBAM) se mogu pronaći detaljne informacije i 
pojašnjenja o registraciji na gore navedeni portal, u obliku pismenih i video uputstava, kao što je 
pokazano na slici 3.1. 

 

 

 

Slika 3.1. Potrebne informacije o CBAM Registru za operatere instalacija izvan EU 

3.2. Aktuelne dorade Uredbe o prekograničnom poravnanju 
emisija ugljen dioksida 

 
Evropska komisija usvojila je novi paket prijedloga s ciljem pojednostavljenja pravila EU, jačanja 
konkurentnosti i otključavanja dodatnog investicionog kapaciteta. Ovo predstavlja značajan korak 

Video uputstvo za proces 
registracije. 

Pomoćni navigirajući meni 
sa – klikom na dio “CBAM 
Registry access for non-EU 
installation operators” vodi 
do dijela gdje se nalaze 
informacije o portalu. 

Video uputstvo ponovno podnošenje zahtjeva u 
slučaju odbijanja zahtjeva za registraciju. 

Smjernice za podrošenje zahtjeva za pristup registru. 

Pristup CBAM Registru za operatere postrojenja izvan 
EU – tehnički korisnički priručnik. 

naprijed u stvaranju povoljnijeg poslovnog okruženja kako bi se evropskim kompanijama omogućio 
rast, inovacije i stvaranje kvalitetnih radnih mjesta. 
Evropska komisija je u prvom Omnibus paketu predstavila prijedloge za pojednostavljenje CBAM 
mehanizma, dok su u nastavku prikazani neki od prijedloga koji su relevantni za kompanije iz BiH7: 

• U Uredbu (EU) 2023/956 treba uvesti novi prag zasnovan na kumulativnoj masi po uvozniku u 
EU na godišnjem nivou, čime bi se osiguralo da više od 99% emisija ostane u obuhvatu. 

• Prag zasnovan na količini robe uvezene u EU na godišnjem nivou je postavljen na 50 tona robe. 
Postavljanjem praga na nivo od 50 tona većina uvoznika bi bila izuzeta od obaveza 
izvještavanja, dok bi se istovremeno osiguralo da više od 99 % ugrađenih emisija ostane u 
obuhvatu CBAM-a. 

• Glavni principi koji određuju prag, uključujući osiguranje da gotovo sve ugrađene emisije 
ostanu u obuhvatu CBAM-a, trebali bi biti utvrđeni u Uredbi (EU) 2023/956, gdje bi također 
trebalo predvidjeti mogućnost ponovnog izračuna praga na osnovu ažuriranih prosječnih 
emisijskih intenziteta uvezene robe ili značajnih promjena u trgovinskim obrascima ili 
praksama zaobilaženja koje utiču na obuhvat ugrađenih emisija u okviru CBAM-a. 

• Kako bi se osiguralo da izuzeće bude dovoljno ciljno usmjereno, ono bi se trebalo primjenjivati 
na uvoznika. 

• Nadležna tijela i Komisija trebali bi, na osnovu carinskih informacija, pratiti količine uvezene 
robe radi procjene usklađenosti s pragom. Kako bi nadležna tijela mogla donijeti informisanu 
odluku, carinska tijela i Komisija trebali bi učiniti potrebne informacije i podatke dostupnima 
nadležnim tijelima. Ako nadležno tijelo zaključi da je uvoznik premašio prag, trebalo bi tu 
informaciju proslijediti carinskim tijelima, koja zatim ne bi smjela dozvoliti daljnji uvoz robe od 
tog uvoznika do kraja kalendarske godine ili dok taj uvoznik ne stekne status ovlaštenog CBAM 
deklaranta. 

• Ako uvoznik očekuje da će premašiti godišnji prag ili namjerava uvoziti robu nakon što prag 
bude premašen, trebao bi podnijeti zahtjev za odobrenje u skladu s članom 5. Uredbe (EU) 
2023/956. Za uvoznike koji nisu dobili odobrenje prije prekoračenja praga, trebale bi se 
primijeniti kazne za cjelokupnu uvezenu robu, u skladu s članom 26(2) Uredbe (EU) 2023/956. 
Plaćanjem kazne prema članu 26(2) te uredbe, uvoznik bi bio oslobođen obaveze podnošenja 
CBAM deklaracije i predaje CBAM certifikata. 

• Ovlašteni CBAM deklaranti dužni su podnijeti svoju godišnju CBAM deklaraciju i predati 
odgovarajući broj certifikata najkasnije do 31. maja godine koja slijedi nakon godine uvoza8. 
Kako bi se ovlaštenim CBAM deklarantima omogućila veća fleksibilnost u ispunjavanju njihovih 
obaveza, kasniji datum podnošenja omogućio bi im više vremena za prikupljanje potrebnih 
informacija, osiguravanje verifikacije ugrađenih emisija od strane akreditovanog verifikatora i 
kupovinu odgovarajućeg broja CBAM certifikata. Datum poništenja CBAM certifikata trebao bi 
biti prilagođen u skladu s tim. 

• Ugrađene emisije nekih aluminijumskih i čeličnih proizvoda koji su trenutno uključeni u CBAM 
prvenstveno se određuju na osnovu ugrađenih emisija ulaznih materijala (prekursora), dok su 

                                                            
7 Proposal for a REGULATION OF THE EUROPEAN PARLIAMENT AND OF THE COUNCIL amending Regulation (EU) 
2023/956 as regards simplifying and strengthening the carbon border adjustment mechanism (Document: 
Omnibus I - COM(2025)87) 
8 Amandman:  Do 31. avgusta svake godine, počevši od 2027. za godinu 2026. godinu, svaki ovlašteni CBAM 
deklarant dužan je koristiti CBAM registar iz člana 14. za podnošenje CBAM deklaracije za prethodnu kalendarsku 
godinu. 

https://commission.europa.eu/publications/omnibus-i_en
https://commission.europa.eu/publications/omnibus-i_en
https://commission.europa.eu/publications/omnibus-i_en


21 CBAM priručnik – vodič za kompanije iz metaloprerađivačkog sektora 
 

 
 

emisije nastale tokom proizvodnih procesa tih proizvoda obično relativno niske. Sastoje se od 
završnih procesa koji se obavljaju u zasebnim instalacijama koje nisu obuhvaćene sistemom 
trgovine emisijama EU (‘EU ETS’) kako je predviđeno Direktivom 2003/87/EC Evropskog 
parlamenta i Savjeta, osim u slučaju integrisanih postrojenja. Ugrađene emisije tih proizvodnih 
procesa trebalo bi isključiti iz sistemskih granica proračuna emisija. 

• Kada su ulazni materijali (prekursori) već bili obuhvaćeni sistemom trgovine emisijama EU ili 
sistemom za određivanje cijene ugljen dioksida koji je u potpunosti povezan sa EU ETS-om 
ugrađene emisije tih prekursora ne bi trebalo da se računaju u proračun ugrađenih emisija 
složenih proizvoda. 

• Ovlašteni CBAM deklaranti dužni su podnijeti godišnju CBAM deklaraciju koja sadrži proračun 
ugrađenih emisija na temelju ili zadanih vrijednosti ili stvarnih vrijednosti koje su verifikovali 
akreditirani verifikatori. Zadane vrijednosti će izračunati i učiniti dostupnim Komisija. Stoga, 
verifikacija ugrađenih emisija treba se primjenjivati samo na stvarne vrijednosti. 

• Informacije prikupljene tokom prelaznog perioda ukazuju na poteškoće koje imaju deklaranti 
u dobivanju potrebnih informacija o cijeni ugljen dioksida koja je stvarno plaćena u trećoj 
zemlji. Kako bi se olakšalo odbijanje cijene ugljen dioksida, Komisija bi trebala, gdje je to 
moguće, uspostaviti godišnju prosječnu cijenu ugljen dioksida izraženu u EUR/tCO2 ekv za 
stvarnu cijenu ugljen dioksida koja je plaćena, na temelju najboljih dostupnih podataka iz 
pouzdanih, javno dostupnih informacija i informacija dostavljenih od strane trećih zemalja, 
uključujući konzervativni pristup. 

• Ovlašteni CBAM deklaranti mogu tražiti smanjenje broja CBAM certifikata koji će biti predati u 
skladu s cijenom ugljen dioksida koja je stvarno plaćena u zemlji porijekla za prijavljene 
ugrađene emisije. Pošto se cijena ugljendioksida može plaćati u trećoj zemlji koja nije zemlja 
porijekla uvezenih proizvoda, takva cijena ugljen dioksida također treba biti prihvaćena za 
odbitak. 

• Kako bi se poboljšala pouzdanost podataka o emisijama sadržanim u CBAM Registru i olakšalo 
podnošenje podataka, akreditirani verifikatori trebali bi imati pristup CBAM Registru kako bi 
verifikovali ugrađene emisije na zahtjev operatera u trećim zemljama. Osim toga, matične 
kompanije ili povezani subjekti tih operatera trebali bi imati pristup CBAM registru u svrhu 
registracije i dijeljenja relevantnih podataka u ime kontrolisanog operatera. Operateri bi trebali 
biti obavezni pružiti korporativni ili aktivnosni registarski broj kako bi se osigurala njihova 
identifikacija. 

• Kako bi se ovlaštenim CBAM deklarantima omogućilo dovoljno vremena za pripremu 
usklađenosti sa izmijenjenim obavezama prema Uredbi (EU) 2023/956, države članice trebaju 
početi prodavati CBAM certifikate 2027. godine za emisije ugrađene u robu uvezenu tokom 
2026. godine. Cijena CBAM certifikata kupljenih 2027. godine i koji se odnose na emisije 
ugrađene u robu uvezenu u EU 2026. godine treba odražavati cijene EU ETS dozvola u 2026. 
godini. 

Ovi prijedlozi smanjuju složenost zahtjeva EU za sva preduzeća, posebno za mala i srednja preduzeća i 
preduzeća srednje tržišne kapitalizacije. Istovremeno, regulatorni okvir će se fokusirati na najveće 
kompanije koje vjerovatno imaju veći uticaj na klimu i životnu sredinu, dok će se malim i srednjim 
preduzećima i dalje omogućiti pristup održivom finansiranju za njihovu zelenu tranziciju. 

4. Popunjavanje podloge za CBAM izvještaj u step-by-step 
formi 

Kao alat koji je razvijen od strane Evropske komisije, s ciljem pojednostavljenja procesa izrade CBAM 
izvještaja, u nastavku poglavlja će biti detaljno predstavljen excel komunikacijski alat. Ovaj alat se može 
pronaći na stranici Evropske komisije, kao što je to prikazano na slici 4.1. 

 

Slika 4.1. Excel podloga za CBAM izvještavanje prema deklarantima9 

Na slici 4.1. je prikazano gdje se može pronaći excel podloga za izvještavanje, koja se nalazi na 
pomoćnom meniju u dijelu “Guidance”, kao i nekoliko primjera već popunjenih excel podloga koje je 
objavila Evropska komisija. Ono što je bitno napomenuti jeste da korištenje ovog excel alata nije 
obavezujuće, ali se preporučuje obzirom da se isti redovno ažurira, u skladu sa promjenama u CBAM 
mehanizmu, kao i da osigurava da će deklarant dobiti sve potrebne informacije od operatera 
instalacije. 

4.1. Da li je vaš proizvod CBAM proizvod? 

Početni korak pri procesu izrade CBAM izvještaja jeste provjera da li su proizvodi pod CBAM-om. Nakon 
definisanja proizvoda, i određivanja prekursora za te proizvode, potrebno je ponoviti proceduru i 
provjeriti i jesu li prekursori navedeni u mehanizmu, pri čemu je bitno naglasiti da se provjera vrši na 
osnovu tarifnih (CN oznaka) brojeva proizvoda.  

Provjera da li proizvod spada pod CBAM mehanizam se može izvršiti na jedan od sljedećih načina: 

• na osnovu excel podloge za izvještavanje, gdje su na jednom od pomoćnih listova navedene 
tarifne oznake proizvoda koji su pod CBAM-om, 

                                                            
9 Preporučuje se da se prilikom izrade CBAM izvještaja odgovarajuća podloga preuzme sa web stranice kako bi 
korisnik bio siguran da koristi aktuelnu i odgovarajuću verziju podloge. 

• na osnovu pomoćnog alata za samoprocjenu, postavljenog na stranici Evropske komisije, 
prikazanog na slici 4.2. Na slici 4.3. je dat izgled alata sa definisanim pojmovima za 
popunjavanje, 

 

Slika 4.2. CBAM alat za  provjeru da li je vaš proizvod CBAM proizvod 

 

Slika 4.3. Popunjavanje CBAM alata za provjeru da li je vaš proizvod CBAM proizvod 

U prethodno prikazanom alatu je potrebno definisati: 

- CN oznaku proizvoda, 
- zemlju porijekla proizvoda, 
- vrijednost proizvoda po pošiljci (de minimis se do sada odnosio na izuzeće pošiljki 

ispod 150 EUR vrijednosti), 
- svrhu uvoza u EU. 

Na osnovu definisanja prethodno navedenih informacija excel alat nudi odgovor na pitanje da li je 
određeni proizvod pod CBAM-om, kao i niz dodatnih korisnih informacija.  

• Upotrebom TARIC Consultation sistema10, dostupnog na stranici Evropske komisije, gdje je 
potrebno unijeti CN oznaku proizvoda i zemlju porijekla. Nakon toga sistem predstavi spisak 
dokumenata koje proizvod treba sadržavati pri uvozu/izvozu u/iz EU, gdje se može pronaći i 
CBAM izvještaj, ako je proizvod pod CBAM-om. 

 

Slika 4.4. Rezultat provjere proizvoda prema CBAM-u u TARIC sistemu 

4.2. Excel podloga za izvještavanje 

Kao što je prethodno navedeno, kao sredstvo komunikacije između operatera instalacije i CBAM 
deklaranta, najčešće se koristi excel alat pripremljen od strane Evropske komisije. Iako nije obavezujući, 
ovaj alat nudi sigurnost u smislu dostavljanja svih potrebnih informacija deklarantu, kao i automatski 
proračun određenih veličina i validaciju zadovoljenja forme dokumenta. U nastavku poglavlja je dat 
opis excel podloge sa potrebnim pojašnjenjima. Prva četiri lista (eng. Sheet-a) u excel dokumentu su 
pomoćnog i informativnog karaktera, te su ukratko objašnjeni u nastavku. Nakon toga slijedi detaljnije 
objašnjenje listova na kojim korisnik definiše proizvodne procese, grupisane kategorije proizvoda i sl. 
  

                                                            
10 TARIC - Integrirana tarifa Europske unije - višejezična baza podataka u kojoj su integrirane sve mjere koje se 
odnose na EU carinsku tarifu, trgovinsko i poljoprivredno zakonodavstvo (link: 
https://ec.europa.eu/taxation_customs/dds2/taric/taric_consultation.jsp?Lang=en)  

https://ec.europa.eu/taxation_customs/dds2/taric/taric_consultation.jsp?Lang=en
https://ec.europa.eu/taxation_customs/dds2/taric/taric_consultation.jsp?Lang=en

Slika 4.5. List 0_Versions 

 

 

Slika 4.6. List a_Contents 

 
 
 
 
 

Pomoćni list 0_Versions nudi podatke o verzijama excel podloge koje su se od početne faze objavljivale do 
zadnje verzije. Na ovom listu je moguće vidjeti kojeg datuma je objavljena zadnja verzija dokumenta i opis koji 
pokazuje koje su to promjene u samom alatu.  

Pomoćni list a_Contents predstavlja sadržaj dokumenta, gdje je omogućeno da klikom na bilo koje polje 
sadržaja excel automatski vodi korisnika na dio traženi dio dokumenta. 

Vrste ćelija 
 obavezna polja za unos podataka za potrebe izračunavanja ugrađenih emisija i za druge potrebne informacije 
 polja koja se mogu ispuniti, ali nisu obavezna, dakle radi se o opcionom unosu podataka 
 prikazuju automatski izračunate rezultate. Crveni tekst označava poruke o greškama (nedostajući podaci itd.). 

n.a. bijela polja sa sivim tekstom označavaju da unos u drugom polju čini unos ovdje nerelevantnim 
 svijetlo siva područja služe za navigaciju i hiperveze 
  

Indikatori boja na određenim listovima 
 bijela boja označava da ovdje nije potrebno unositi podatke, na osnovu unosa u drugo polje  
 crvena boja označava da su potrebni unos podataka, ali relevantne ćelije su prazne ili popunjene nepravilno 
 zelena boja označava da su potrebni unos podataka i da su ćelije pravilno popunjene 
  

Slika 4.7. List b_Guidelines&Conditions 

 
 
 
 
 
 
 
 
 
 
 
 
 
 
 
 
 

Pomoćni list b_Guidelines&Conditions predstavlja list gdje su date generalne informacije o excel podlozi (eng. 
template), te na koji način se koristi dokument. Na ovom listu su i opisani tipovi ćelija koji se pojavljuju u 
dokumentu kao i način validacije zadovoljenja forme dokumenta. 

Slika 4.8. List c_CodeLists 

 
 

 

 

Pomoćni list c_CodeLists sadrži podatke o skraćenicama država, obzirom da je dokumentom predviđeno da se 
na određena mjesta upisuju skraćenice država (isječak slika iznad).  
Pored ovih podataka, ovaj list sadrži i podatke o proizvodima obuhvaćenim CBAM-om (isječak slika ispod). 

CN oznaka 
proizvoda 

CN naziv 
proizvoda 

Grupisana 
kategorija 
proizvoda 

Slika 4.9. List A_InstData, dio “1 Reporting period” 

 

 

Slika 4.10. List A_InstData, dio “2 About the installation” 

 

 

Slika 4.11. List A_InstData, dio “3 Verifier of the report”

Na listu A_InstData, na dijelu “1 Reporting period” je potrebno označiti 
početak i kraj perioda za koji se pravi izvještaj. Ovdje je bitno 
napomenuti da se tačna forma datuma mora zadovoljiti i da period 
izvještavanja odgovara unosu podataka o emisijama i proizvodima, 
odnosno da se svi parametri unose tačno za period koji je naveden na 
početku ovog lista. 

Na listu A_InstData, na dijelu “2 About the installation” je potrebno unijieti podatke o instalaciji/kompaniji 
za koju se pravi izvještaj. 

Na listu A_InstData, na dijelu “3 Verifier of the report” nije potrebno ništa popunjavati u toku prelaznog 
perioda. Ovo poglavlje je predivđeno za verifikatora izvještaja. 

Početak 
izvještajnog 

perioda 

Kraj 
izvještajnog 

perioda 



 
 

 
 
 

 
 

 

 

 

Slika 4.12. List A_InstData, dio “4 Agregated goods categories and relevant producction processes” – grupisane kategorije proizvoda 

Na listu A_InstData, na dijelu “4 
Agregated goods categories and 
relevant productin processes” je 
potrebno odrediti i definisati dva 
pojma, a to su grupisane kategorije 
proizvoda i proizvodni procesi. Za 
proizvode za koje se pravi izvještaj se na 
CN oznake i provjere u kojoj grupisanoj 
kategoriji proizvoda se isti nalaze, može 
odrediti o koliko grupisanih kategorija 
se radi u kompaniji. Obzirom na ciljanu 
grupu kojoj je namijenjen priručnik, 
usvojit će se pretpostavka da je 
grupisana kategorija proizvoda “Iron or 
steel products”, što i odabiremo na 
padajućoj listi. 

 

Nakon odabira grupisane kategorije proizvoda, proces popunjavanja excela može 
dalje da se nastavi, obzirom da nema više eliminatornih ćelija za popuniti. Potreba 
za dodatnim popunjavanjem ćelija se pojavi ukoliko se odabere grupisana kategorija 
koja upućuje da se radi o primarnoj obradi, odnosno “teškoj” indutriji. 

Slika 4.13. List A_InstData, dio “4 Agregated goods categories and relevant producction processes” – proizvodni procesi 

Na listu A_InstData, na dijelu “4 
Agregated goods categories and 
relevant productin processes” dio koji 
se odnosi na proizvodni proces “(b) 
Relevant production processes” je 
potrebno popuniti na način da se 
dodijele svi proizvodni procesi u 
kompaniji za proizvode koji su pod 
CBAM-om.  
Pri definisanju proizvodnog procesa 
potrebno je na padajućoj listi odabrati 
ponuđenu opciju za odabir grupisane 
kategorije proizvoda, koja se prethodno 
definisala. Nakon toga je potrebno 
odabrati da li proizvodni proces 
uključuje samo jednu grupisanu 
kategoriju proizvoda ili ih ima više, što 
se može uraditi u sljedećoj ćeliji: 

 
Ukoliko se radi o jednoj grupisanoj 
kategoriji proizvoda u procesu, onda se 
odabire opcija “Only direct 
production”, u suprotnom se odabire 
druga ponuđena opcija. 
Na kraju je potrebno da se uoiše naziv i 
forma excela je zadovoljena. 
 
 
 
       

      
     
        

       
      

     
       

     

Nakon uspostavljanja proizvodnog procesa otključavaju se dodatne ćelije koje je 
korisnik dužan popuniti, a u slučaju definisanja proizvodnog procesa za grupisanu 
kategoriju proizvoda “Iron or steel products” eliminatorne ćelije su dvije.  

Ukoliko forma dokumenta nije zadovoljena, pojavljuje se poruka upozorenja. 

Slika 4.14. List "B_EmInst"  emisije Instalacije /postrojenja na nivou toka  i izvora emisije – teorijski uvod 

List B_EmInst se odnosi na izračunavanje količine energije utrošene na nivou instalacije i emisije stakleničkih plinova za svaki tok i izvor emisije. Na listu postoje tri odvojene 
tabele, koje predstavljaju različite metode i načine praćenja emisija. Prva tabela koja će biti obrađena jeste “(a) Calculation based approaches: Source Streams (excluding 
PFC emissions)”, dakle metoda određivanja emisija i energije zasnovana na proračunu. Na vrhu svakog bloka u tom listu nalaze se primjeri kako popiniti podatke kako bi se 
izračunale odgovarajuće emisije za svaki tok i izvor emisija. Nakon definisanja ulaznih parametara excel sam otključava ćelije koje se moraju popuniti. Ukoliko se pravilno ne 
popuni svaki red, odnosno svaka potrebna ćelija na listu, excel će ukazivati na grešku, kao u primjeru:  

 

Izgled dijela lista B_EmInst sa opcijom odabira metode za praćenje emisija na nivou instalacije, kao i definisanja energijske intenzivnosti, je prikazan na sljedećoj slici: 

 

Podatke koji su potrebni za popunjavanje ovih metoda, a odnose se na donju toplotnu moć energenta, faktor emisije ugljen dioksida, sadržaj ugljika itd, je moguće pronaći 

Slika 4.15.  List "B_EmInst"  - metoda “Combustion” popunjavanje obaveznih polja 

 

 

Metoda koja se odnosi na sagorijevanje (eng. Combustion) se koristi u slučaju kada je potrebno definisati određeno sagorijevanje energenta u kompaniji ili proizvodnom 
procesu. Ukoliko je to slučaj, sa padajuće liste je potrebno odabrati opciju Combustion. 

 
Nakon odabira metode, excel podloga će otvoriti žute ćelije koje je potrebno popuniti. U nastavku je objašnjeno koje ćelije se moraju popuniti. 
 

Upisati naziv 
izvora emisije 

Upisati 
količinu 

potrošenog 
energenta 

Odabrati 
jedinicu za 
potrošnju 
energenta 

Upisati donju 
toplotnu moć 

energenta 

Upisati 
vrijednost 

faktora 
emisije 

Odabrati 
jedinicu za 

faktor emisije 

Nakon popunjavanja svih obaveznih polja, korisniku je ostavljena mogućnost da popuni još dva polja, ukoliko to korisnik želi uraditi. Prvo polje je definisanje vrijednosti 
oksidacijskog faktora (Oxidation factor (OxF)), prema CBAM-u preporuka je da se upiše 100 %. Drugo polje (Biomass content (BioC)) predstavlja definisanje udjela biomase u 
navedenom izvoru energije i emisija, kako bi excel dokument oduzeo emisije iz fosilnih goriva i dodijelio ih emisijama iz biomase, što se ne dodaje u specifične ugrađene emisije, 
obzirom da je biomasa karbonski neutralna, s tim da biomasa ima dokaz da je posječena na održiv način uz poštivanje propisanih standarda.  

Slika 4.16. List "B_EmInst"  - metoda “Process emissions” popunjavanje obaveznih polja   

 
 
 
 
 
 

Metoda koja se odnosi na dodavanje procesnih emisija, a spada u metode proračuna “(a) Calculation based approaches: Source Streams (excluding PFC emissions)”, se u 
dokumentu zove “Process emissions”, se dodaje u slučaju kada postoje određene direktne emisije u procesu proizvodnje proizvoda, a ne svrstavaju se u prethodno definisanu 
metodu (npr. proces zavarivanja). 
 

Upisati naziv 
izvora emisije 

Upisati 
količinu izvora 

procesne 
emisije 

Odabrati 
jedinicu za 
potrošnju 

izvora 
emisije 

Upisati 
vrijednost 

faktora 
emisije 

Odabrati 
jedinicu za 

faktor emisije 

Nakon popunjavanja svih obaveznih polja, korisniku je ostavljena mogućnost da popuni određena polja dobrovoljno, koristeći se istim principima kao i u prethodnoj metodi 
sagorijevanja. 

Slika 4.17. List "B_EmInst"  - metoda “Mass Balance” popunjavanje obaveznih polja 

 
 
 
 
 

Treća metoda koja se odnosi na dodavanje procesnih emisija se u dokumentu zove “Mass balance”, i ona se nalazi u tabeli 1, odnosno pripada metodi proračuna “(a) 
Calculation based approaches: Source Streams (excluding PFC emissions)”. Metoda bilans mase se dodaje u slučaju kada u proizvodu ostaje “zarobljen” ugljik (što je specifično 
npr. za čelik). Metoda određuje emisije ugljen dioksida kao razliku sadržaja ugljika između ulaza (materijali i goriva) i izlaza iz procesa (proizvod/izlazni materijali). 
 

Upisati naziv 
izvora emisije 

Upisati 
količinu 

(pozitivnu ili 
negativnu) 

Odabrati 
mjernu 
jedinicu 

Upisati sadržaj 
ugljika po 

jedinici izvora 
emisije 

Nakon popunjavanja svih obaveznih polja, korisniku je ostavljena mogućnost da popuni određena polja dobrovoljno, koristeći se istim principima kao i u prethodnim metodama. 

Na istom listu u excelu, postoji poglavlje koje neće biti analizirano, odnosno druga od tri tabele (“(b) PFC (perfluorocarbon) emissions”), a odnosi se na emisije 
perfluorougljikovodonici (PFC), obzirom da je praćenje ovih emisija obavezno samo za primarnu obradu aluminija. 

Slika 4.18. List "B_EmInst"  pristup zasnovan na mjerenju – “(c) Measurement-Based Approaches: Emissions Sources” 

 
 
 
 
 
 
 
 
 
 
 
 

Treća tabela na listu “B_EmInst” predstavlja metodu praćenja emisija na osnovu mjerenja, odnosno u dokumentu “(c) Measurement-Based Approaches: Emissions Sources”. 
U ovom slučaju je moguće, kao GHG plin koji se prati, izabrati azotni oksid ili ugljen dioksid.  

Upisati naziv 

Odabrati tip 
GHG plina 

Upisati udio 
biomase 

(dobrovoljno) 

Upisati prosječnu 
vrijednost satne 

koncentracije mjerenog 
gasa u jedinici g/Nm3 

Upisati broj 
sati rada 

postrojenja 

Upisati prosječnu 
vrijednost protoka 
dimnih plinova u 

jedinici 1.000 
Nm3/h 

Slika 4.19. List “C_Emissions&Energy" – popunjavanje obaveznih polja 

 
 

Na listu "C_Emissions&Energy" - Installation-level GHG 
emissions and energy consumption”, kao eliminatorne 
podatke, je potrebno unijeti vrijednost indirektnih emisija u 
tonama CO2 ekv na nivou postrojenja, što je moguće izračunati 
množenjem faktora emisije za električnu energiju sa količinom 
potrošene električne energije. 

Na listu "C_Emissions&Energy" - Installation-level GHG emissions and energy 
consumption”, kao eliminatorne podatke, je potrebno sa padajućih lista izabrati 
informacije o kvaliteti podataka, obrazloženju za korištenje zadanih vrijednosti (ako je 
relevatno) i informacije o osiguranju kvaliteta. 

Slika 4.20. List “C_Emissions&Energy" – popunjavanje opcionih polja 

 

Na listu "C_Emissions&Energy" - Installation-level 
GHG emissions and energy consumption”, kao 
dobrovoljna opcija je popunjavanje podataka o 
raspodjeli potrošnje energije iz goriva/energenta 
na:  

- direktno gorivo za CBAM proizvode 
- gorivo za električnu energiju 
- direktno gorivo za non-CBAM proizvode 

Na isti način kao i u prethodnom slučaju, emisije koje se pripišu sa prethodnog lista, 
moguće je po potrebi razvrstavati, odnosno korigovati, u ćelijama koje su označene kao 
opcione za popunjavanje. 

Slika 4.21. List “D_Processes” – opće informacije o svakom proizvodnom procesu 

Na listu “D_Processes” se unose podaci o proizvodnim procesima koji su definisani na početku dokumenta, odnosno na listu “A_InstData”. Koliko je definisano procesa na 
početku dokumenta, toliko će excel prilagoditi ovu stranicu, odnosno bit će omogućeno popunjavanje podataka samo za prethodno definisan broj proizvodnih procesa.  

Potrebno je unijeti ukupnu količinu robe proizvedene 
u odgovarajućem proizvodnom procesu. Ova 
vrijednost predstavlja nazivnik za određivanje 
specifičnih ugrađenih emisija. 
 

Potrebno je navesti ukupnu količinu robe koja 
je plasirana na tržište (bilo koje tržište, ne 
samo EU) i koja nije dalje prerađena u robu 
unutar drugog proizvodnog procesa 
postrojenja. 

Potrebno je navesti ukupnu količinu robe koja se utroši u svakom navedenom 
proizvodnom procesu kao ulaz za daljnju preradu u robu proizvedenu tim 
procesima. Unesite nulu ("0") ako se određena roba ne konzumira u 
specifičnom procesu. Ako su svi proizvodi prijavljeni kao plasirani na tržište 
pod točkom b), ovaj će dio biti zasivljen i ovdje neće biti potrebno unositi 
podatke. 

Molimo vas da ovdje navedete ukupnu količinu robe koja se utroši 
u proizvodnim procesima unutar postrojenja, a koja proizvodi robu 
koja nije obuhvaćena CBAM-om.  

Polja za validaciju zadovoljenja potrebne forme dokumenta. Ukoliko je 
polje zeleno, forma dokumenta je zadovoljena (ne mora značiti da je 
tačna), a ukoliko je ćelija kontrole crvena, onda nije zadovoljenja 
potrebna forma dokumetna, ili se pojavljuju podaci koji krše ograničenja 
dokumenta. 



39 CBAM priručnik – vodič za kompanije iz metaloprerađivačkog sektora 
 

 
 

 
 
 
 
 

 
 
 

 

 

 Slika 4.22. List “D_Processes” – proračun emisija 

 

 

Upisati vrijednost direktnih pripisivih 
emisija za proizvodni proces, u jedinici 
tCO2 ekv. 

Upisati vrijednost potrošnje električne 
energije za proizvodni proces, u jedinici 
MWh. 

Upisati vrijednost potrošnje faktora emisije ugljen 
dioksida za električnu energiju, u jedinici 
tCO2/MWh. Faktor emisije (EF) električne energije 
može se odrediti sljedećim metodama: 

• D.4(a) EF na temelju podataka IEA 
(Međunarodna agencija za energiju), koje 
pruža Evropska komisija. 

• D.4(b) EF na temelju drugih javno dostupnih 
podataka koji predstavljaju prosječni EF ili 
faktor emisije CO₂, kako je navedeno u 
odjeljku 4.3 Priloga IV Uredbe o CBAM-u. 

• D.4.1 EF električne energije proizvedene u 
postrojenju, osim kogeneracije. 

• D.4.2 EF električne energije proizvedene u 
postrojenju putem kogeneracije. 

• D.4.3.1 EF električne energije proizvedene 
izvan postrojenja (primljene iz izvora s 
izravnom tehničkom vezom). 

• D.4.3.2 EF električne energije proizvedene 
izvan postrojenja (primljene od proizvođača 
putem ugovora o kupnji električne energije – 
PPA). 

• Mix Ako električna energija nije pretežno 
dobivena iz jednog izvora ili je EF određen 
pomoću više gore navedenih metoda, EF se 
određuje kao kombinacija ovih metoda. 

 

Odabrati izvor za faktor 
emisije za električnu 
energiju.  

Upisati vrijednost proizvodnje električne energije koja 
nastaju unutar proizvodnog procesa, ali se izvozi izvan tog 
procesa. To uključuje električnu energiju proizvedenu 
putem drugih metoda osim plinskih ili parnih turbina. 

Upisati vrijednost emisionog faktora za tu 
električnu energiju, ako je relevantno. 

Na listu “D_Processes”, dijelu koji se odnosi na proračun emisija za proizvodni proces, na samom početku potrebno je definisati postojanje uvoza ili izvoza toplotne energije 
ili otpadnih plinova. Prethodno je moguće uraditi odabirom jedne od ponuđene dvije opcije u padajućoj listi, odnosno tačno (eng. TRUE) ili netačno (eng. FALSE). Ukoliko se 
odabere opcija tačno, excel podloga ostavlja određene ćelije u obaveznoj formi za popunjavanje, u suprotnom se označavaju kao nepotrebne za popunjavanje. Ukoliko u 
određenoj kompaniji postoji uvoz ili izvoz toplotne energije ili otpadnih plinova u/iz proizvodnog procesa, onda je u oba slučaja potrebno definisati količinu uvezenog ili 
izvezenog otpadnog plina ili toplotne energije u jedinici energije TJ, kao i upisati vrijednost faktora emisije za datu količinu otpadnih plinova ili toplotne energije. Obzirom 
da je u najvećem broju slučajeva ovdje odabir “netačno”, u nastavku je pokazano koji parametri ostaju obavezni za popunjavanje, a ne odnose se na prethodno definisane. 
I na ovom listu su prisutna polja za validaciju zadovoljenja potrebne forme dokumenta. 

Slika 4.23. List “E_PurchPrec” – podaci o potrošnji prekursora 
  
 
 

Na listu “E_PurchPrec” se unose podaci o prekursorima, koji uključuju potrošnju istih za proizvodne procese za CBAM proizvode ili za ostale potrebe, kao i podatke o 
specifičnim ugrađenim direktnim i indirektnim emisijama. Potrebne podatke o emisijama za prekursore je potrebno zatražiti od dobavljača istih, kako bi se izbjeglo korištenje 
zadanih vrijednosti. 

Potrebno je unijeti ukupnu količinu nabavljenog 
prekursora koji je potrošen tokom izvještajnog 
perioda, uz razlikovanje količina prema 
relevantnom proizvodnom procesu putem kojeg 
je prekursor proizveden, ako je poznato. 

Potrebno je navesti koliko je prekursora 
potrošeno tokom izvještajnog perioda u svakom 
proizvodnom procesu unutar postrojenja. 

Radi potpunosti podataka, potrebno je 
navesti količinu prekursora koji nije korišten 
za proizvodnju CBAM proizvoda unutar 
postrojenja. To uključuje prenos u druga 
postrojenja ili prodaju prekursora. 

Polja za validaciju zadovoljenja potrebne forme dokumenta. Ukoliko je 
polje zeleno, forma dokumenta je zadovoljena (ne mora značiti da je 
tačna), a ukoliko je ćelija kontrole crvena, onda nije zadovoljenja 
potrebna forma dokumetna, ili se pojavljuju podaci koji krše ograničenja 
dokumenta. 

Slika 4.24. List “E_PurchPrec” – podaci o emisijama prekursora, slučaj 1 (operater instalacije je dobio potrebne podatke od dobavljača) 
 

Popunjavanje polja “i. Specific embedded direct emissions (SEE (direct))” se odnosi na 
upisivanje vrijednosti ugrađenih direknih emisija za prekursor, pri čemu izvor podataka 
mogu biti zadane vrijednosti, mjerene vrijednosti ili nepoznate vrijednosti. Obzirom da 
je korištenje zadanih vrijednosti ograničeno nakon 31.7.2024. godine, cilj je da izvor za 
podatke bude mjerena vrijednost. Ukoliko je korisnik primoran koristiti zadane 
vrijednosti za prekursor, to može učiniti na osnovu CN oznake prekursora i aneksa 
Uredbe, gdje su dati podaci o zadanim vrijednostima, kao što je slučaj i na službenoj 
stranici za CBAM. 

Popunjavanje polja “ii. Specific electricity consumption (for 
SEE (indirect)” se odnosi na upisivanje vrijednosti potrošnje 
električne energije po jedinici prekursora. Ovaj podatak je 
potreban kako bi excel podloga mogla izračunati vrijednost 
specifičnih indirektnih ugrađenih emisija. Za ovaj podatak je 
potrebno opet odabrati izvor, kao i u prethodnom slučaju. 

Popunjavanje polja “iii. Electricity emission factor (for SEE 
(indirect))” se odnosi na upisivanje vrijednosti faktora emisije 
za električnu energiju za prekursor, kao i odabrati izvor za 
električnu energiju, pri čemu su ponuđeni isti izvori kao što je 
to prikazano na slici 27. Na osnovu podataka iz ii. i iii., podatak 
o specifičnim ugrađenim indirektnim emisijama se računa sam, 
i isti je prikazan u polju “iv. Specific embedded indirect 
emissions (SEE (indirect))”. 

Popunjavanje polja “v. Justification for use of default values 
(if relevant)” se odnosi na odabir obrazloženja za korištenje 
zadanih vrijednosti, ukoliko su se koristile zadane vrijednosti 
za barem jedan parametar. 

Slika 4.25. List “E_PurchPrec” – podaci o emisijama prekursora, slučaj 2 (operater instalacije nije dobio potrebne podatke od dobavljača) 
 
 

Ukoliko operater instalacije nije dobio potrebne podatke od dobavljača prekursora, potrebne podatke za proračun u excel podlozi je moguće unijeti kao što je prikazano na 
slici ispod. 
 
 

Podaci o zadanim vrjiednostima iz aneksa Uredbe. 

Slika 4.26. List “F_Tools” – podaci o kogeneracijskom postrojenju 

 
 
 
 
 

List “F_Tools” nema obaveznih polja za popunjavanje. Generalno, ovaj list se odnosi na postrojenja koja imaju instalisana kogeneracijska postrojenja, odnosno postrojenja 
za istovremenu proizvodnju električne i toplotne energije (eng. CHP - Combined heat and power). 

Slika 4.27. List "G_FurtherGuidance" 

 
 
 

List “G_FurtherGuidance” sadrži određene upute koje mogu pomoći u definisanju određenih pojmova ili parametara za isupnjavanje u određenim dijelovima dokumenta.  

Slika 4.28. List "Summary_Processes" 

List “Summary_Processes” sadrži generalne podatke o postrojenju, proizvodnim procesima, emisijama vlastitog proizvodnog procesa, prekursora i sl. Na ovom listu nije 
potrebno ništa popunjavati, osim ukoliko korisnik želi definisati mehanizam odabira cijene ugljika, ili određene dodatne informacije, što trenutno nije obavezujuće. 

Slika 4.29. List "Summary_Products" 

Radni list "Summary_Products" bit će ključan za komunikaciju s 'izvještajnim deklarantom', jer sadrži glavne informacije potrebne za ispravno popunjavanje CBAM izvještaja 
pri uvozu robe u EU. Na ovom listu se mogu pojaviti različite potrebne informacije za unošenje, ovisno o tipu proizvoda, ali se najčešće radi o sljedećim parametrima: 

1. Proizvodni proces iz kojeg proizlazi proizvod – Ovdje se nalazi padajuća lista sa svim proizvodnim procesima navedenim u listu A, odjeljku 4.b. Vrsta grupisane 
kategorije robe bit će prikazana automatski, a padajuća lista za odgovarajuće CN kodove sadržavat će samo kodove relevantne za tu vrstu grupisane kategorije 
robe (predstavljno brojem 1. na slici). 

2. CN kodovi – Sa padajuće liste je potrebno odabrati odgovarajući CN kod (po mogućnosti 8-znamenkasti kod) (predstavljno brojem 2. na slici). 
3. Naziv proizvoda (za komunikaciju s izvještajnim deklarantom) – Potrebno je upisati jedinstveni naziv proizvoda koji se obično koristi u komunikaciji s vašim kupcima, 

tj. izvještajnim deklarantima (predstavljno brojem 3. na slici). 
4. Glavni redukcijski agens prekursora, ako je poznat, i Identifikacijski broj čeličane ako je poznato. 

1. 2. 3. 

Slika 4.30. List “Summary_Communication” 

 

List “Summary_Communication” sadržava glavne informacije iz radnih listova "Summary_Processes" i "Summary_Products" koje treba komunicirati s izvještajnim 
deklarantima koji uvoze robu u Europsku uniju. Također, ukoliko dobavljač pošalje ovaj list za prekursore, za te prekursore bi bili dostupni svi podaci potrebni za 
popunjavanje. 



 
 

5. Izrada izvještaja za kompanije iz metaloprerađivačkog 
sektora 

U nastavku poglavlja su predstavljeni primjeri izrade CBAM izvještaja za 4 kompanije sa definisanim 
ulaznim podacima i analizom potencijalnih troškova za CBAM certifikate. 

5.1. Kompanija A – proizvodni proces uključuje potrošnju toplotne 
i električne energije i nepotpune podatke za prekursore 

5.1.1. Ulazni podaci za izradu CBAM izvještaja za Kompaniju A 
 
Kompanija A proizvodi proizvode od čelika i izvozno je orijentisana ka EU. Jedan od proizvoda koje 
kompanija proizvodi spada pod obavezu CBAM izvještavanja, a to je proizvod tarifne oznake CN 
73089098. U analiziranom kvartalu, oktobar - decembar 2024. godine, za koji se pravi izvještaj, 
proizvedeno je 53 tone proizvoda i to sve za potrebe plasmana na tržište. 

Za potrebe procesa proizvodnje CBAM proizvoda troši se: 

• toplotna energija 

Za potrebe proizvodnog procesa, u izvještajnom periodu je potrošeno 2,3 tone TNG-a, koji se koristi za 
potrebe rada peći za plastifikaciju. Donja toplotna moć LPG-a iznosi 43,00 GJ/t, a faktor emisije ugljen 
dioksida je 74,10 tCO2/TJ. 

• električna energija 

Potrošnja električne energije za potrebe proizvodnog procesa, u toku izvještajnog perioda, je iznosila 
44,6 MWh. Kao emisioni faktor za električnu energiju preuzetu iz mreže je korištena vrijednost 0,78024 
tCO2/MWh, a izvor za emisioni faktor je Međunarodna agencija za energiju (eng. International Energy 
Agency). 

Kao ulazni materijali (prekursori) za proizvodnju CBAM proizvoda koriste se dva prekursora. Ulazne i 
dostupne informacije o prekursorima, a koje su potrebne za izradu izvještaja, prikazuje tabela 5.1. 

Tabela 5.1. Ulazne informacije o prekursorima 

 Jedinica Prekursor 1 Prekursor 2 
Grupisana kategorija robe  čelik čelik 
Zemlja porijekla  Srbija BiH 
Količina kupljenog prekursora koji je utrošen u 
izvještajnom periodu t/kvartal 25 35 

Količina iskorištena za potrebe procesa 
proizvodnje u izvješajnom periodu t/kvartal 25 30 

Količina iskorištena za ostale potrebe u 
izvještajnom perioud t/kvartal 0 5 

Specifične ugrađene direktne emisije (SEE direct) tCO2/t 2,07 ? 
Izvor za SEE direct  mjerena vrijednost  
Specifična potrošnja električne energije MWh/t 0,500 ? 
Izvor za SEE indirect  mjerena vrijednost  
Emisioni faktor za električnu energiju (EF) tCO2/MWh 1,035 0,78024 
Izvor za EF  mix D.4(a) 

Kompanija od koje se kupuje prekursor 2 nije dostavila potrebne ulazne podatke za izradu CBAM 
izvještaja. Koristeći metodologiju određivanja potrebnih parametara za prekursor 2 za unos u excel 
podlogu, a koja je prethodno objašnjena u dokumentu (poglavlje 4.2.), izračunata je potrošnja 
električne energije od 0,346 MWh/t. Zadane vrijednosti za ovaj prekursor su: SEE direct = 2,01 tCO2/t, 
SEE indirect = 0,27 tCO2/t11. 

5.1.2. Izrada CBAM izvještaja za kompanju A 
 
U nastavku je dat slikovni prikaz ćelija koje su popunjene u excel podlozi, u skladu sa prethodno 
definisanim ulaznim parametrima. 

 

Slika 5.1. Definisanje izvještajnog perioda i osnovnih podataka o Kompaniji A 

 

Slika 5.2. Definisanje grupisane kategorije proizvoda za Kompaniju A 

                                                            
11 DEFAULT VALUES FOR THE TRANSITIONAL PERIOD OF THE CBAM BETWEEN 1 OCTOBER 2023 AND 31 
DECEMBER 2025 (dokument sa zadanim vrijednostima se nalazi na web stranici CBAM mehanizma).  

Slika 5.3. Definisanje proizvodnog procesa za Kompaniju A 

 

Slika 5.4. Definisanje prekursora za Kompaniju A 

 

Slika 5.5. Popunjavanje podataka relevantnih za direktne emisije - potrošnja TNG-a - za kompaniju A 

Slika 5.6. Popunjavanje podataka o indirektnim emisijama na nivou postrojenja/granica sistema za Kompaniju 
A12 

 

Slika 5.7. Popunjavanje podataka o obimu proizvodnje CBAM proizvoda za kompaniju A 

                                                            
12 Vrijednost indirektnih emisija (na slici 41) od 53 tCO2 ekv se dobije množenjem faktora emisije za električnu 
energiju i potrošnje električne energije za ovaj proizvodni proces, obzirom da su granice sistema postavljene na 
ovaj način, odnosno da se u dokumentu unose podaci koji odgovaraju samo definisanom proizvodnom procesu. 
Pri proračunu je potrebno koristiti vrijednosti u odgovarajućim veličinama. 

Slika 5.8. Popunjavanje podataka potrebnih za proračun emisija za proizvodni proces u Kompaniji A 

 
 
 

 

 

Slika 5.9. Unos podataka za prekursor 1 

Slika 5.10. Unos podataka za prekursor 2 

 

Slika 5.11. Odabir porizvodnih procesa i proizvoda za Kompaniju A 

 

Slika 5.12. Prikaz izračunati specifičnih ugrađenih emisija za CBAM proizvod za kompaniju A za vlastiti 
proizvodni proces i za emisije ugljen dioksida uvezene u prekursorima 

5.1.3. Analiza potencijalnih troškova za CBAM certifikate za Kompaniju A 
 
Sa slike 5.12. se vidi da su izračunate specifične ugrađene emisije ugljen dioksida za CBAM proizvod 
Kompanije A na izlazu iz fabrike 3,306 tCO2/t, od čega se na emisije Kompanije A odnosi 0,795 tCO2/t, 



54 CBAM priručnik – vodič za kompanije iz metaloprerađivačkog sektora 
 

 
 

dok je ostatak emisija sadržan u prekursorima. Primjer proračuna ugrađenih emisija podložnih CBAM-
u za 2026. godinu je dat u nastavku: 

• emisije podložne CBAM-u 

𝐸𝐸𝐶𝐶𝐶𝐶𝐶𝐶𝐶𝐶 = 𝐸𝐸𝑒𝑒𝑒𝑒𝑒𝑒 − 𝐶𝐶𝐶𝐶𝐶𝐶𝑀𝑀𝑟𝑟𝑟𝑟𝑟𝑟 ⋅ 𝐶𝐶𝐶𝐶𝐶𝐶𝑀𝑀𝑓𝑓 = 3,31
𝑡𝑡𝑡𝑡𝑂𝑂2
𝑡𝑡

− (100% − 2,5%) ⋅ 2,31
𝑡𝑡𝑡𝑡𝑂𝑂2
𝑡𝑡

= 𝟏𝟏,𝟎𝟎𝟎𝟎
𝒕𝒕𝒕𝒕𝑶𝑶𝟐𝟐

𝒕𝒕
 

• obzirom da je obim proizvodnje proizvoda pod CBAM-om 212 t/god, izračunata je ukupna 
emisija ugljen dioksida podložna CBAM-u na nivou godine 

𝐸𝐸𝐶𝐶𝐶𝐶𝐶𝐶𝐶𝐶
𝑔𝑔𝑔𝑔𝑔𝑔 = 𝐸𝐸𝑒𝑒𝑒𝑒𝑒𝑒 ⋅ 𝑜𝑜𝑜𝑜𝑜𝑜𝑜𝑜 𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝 = 1,05

𝑡𝑡𝑡𝑡𝑂𝑂2
𝑡𝑡

⋅ 212
𝑡𝑡

𝑔𝑔𝑔𝑔𝑔𝑔
= 𝟐𝟐𝟐𝟐𝟐𝟐,𝟓𝟓𝟓𝟓

𝒕𝒕𝒕𝒕𝑶𝑶𝟐𝟐

𝒈𝒈𝒈𝒈𝒈𝒈
 

• na osnovu prethodne analize, očekivani troškovi bi iznosili: 

𝐶𝐶𝐶𝐶𝐶𝐶𝐶𝐶𝐶𝐶
𝑔𝑔𝑔𝑔𝑔𝑔 = 𝐸𝐸𝐶𝐶𝐶𝐶𝐶𝐶𝐶𝐶

𝑔𝑔𝑔𝑔𝑔𝑔 ⋅ 𝐶𝐶𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐,𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝 = 222,53
𝑡𝑡𝑡𝑡𝑂𝑂2
𝑔𝑔𝑔𝑔𝑔𝑔

⋅ 75,00
𝐸𝐸𝐸𝐸𝐸𝐸
𝑡𝑡𝑡𝑡𝑂𝑂2

= 𝟏𝟏𝟏𝟏.𝟔𝟔𝟔𝟔𝟔𝟔,𝟓𝟓𝟓𝟓
𝑬𝑬𝑬𝑬𝑬𝑬
𝒈𝒈𝒈𝒈𝒈𝒈

 

 
Na osnovu prethodno prikazanog načina proračuna emisija podložnih CBAM-u, kao i proračunu 
očekivanih troškova za 2026. godinu, u tabeli 5.2. je data analiza potencijalnih troškova za CBAM 
certifikate za kompaniju A, pri čemu je bitno napomenuti da su uvažene pretpostavke: 

• usvojena cijena emisione dozvole u 2026. godini iznosi 75,00 EUR/tCO2 ekv, sa porastom od 
10% za svaku godinu do 2034. godine; 

• godišnja proizvodnja proizvoda koji su pod CBAM-om za predmetnu kompaniju iznosi 
211,2 t/god; 

• usvojena referentna vrijednost za datu skupinu proizvoda koji su analizirani je 30 % veća 
od vrijednosti specifčnih ugraženih emisija Kompanije A, te se ista smanjuje za 10 % tokom 
svake godine, obzirom da je za očekivati da će najbolje kompanije na osnovu kojih je 
formirana referentna vrijednost nastaviti smanjivati vlastite emisije ugljen dioksida; 

• usvojena je pretpostavka da će kompanija zadržati isti obim proizvodnje do 2034. godine, 
kao i vrijednost ugrađenih emisjia ugljen dioksida.  

Tabela 5.2. Analiza očekivanih troškova za CBAM certifikate u periodu 2026. - 2034. godine za CBAM proizvod 
Kompanije A 

Godina 2026. 2027. 2028. 2029. 2030. 
Cijena emisione dozvole [EUR/tCO2] 75,00 82,50 90,75 99,83 109,81 
Phase in faktor [%] 2,50% 5,00% 10,00% 22,50% 51,50% 
Obim proizvodnje [t/god] 212,00 212,00 212,00 212,00 212,00 
Specifične ugrađene emisije  [tCO2/t] 3,31 3,31 3,31 3,31 3,31 
Referentna vrijednost [tCO2/t] 2,31 2,08 1,87 1,69 1,52 
Emisije podložne CBAM-u [tCO2/t] 1,05 1,33 1,62 2,00 2,57 

CBAM trošak 
[EUR/god] 16.689,51 23.215,51 31.146,94 42.294,79 59.818,25 
[EUR/t] 78,72 109,51 146,92 199,50 282,16 

 
Godina 2031. 2032. 2033. 2034.  
Cijena emisione dozvole [EUR/tCO2] 120,79 132,87 146,15 160,77  
Phase in [%] 61,00% 73,50% 86,00% 100,00%  
Obim proizvodnje [t/god] 212,00 212,00 212,00 212,00  
Specifične ugrađene emisije  [tCO2/t] 3,31 3,31 3,31 3,31  
Referentna vrijednost [tCO2/t] 1,37 1,23 1,11 1,00  
Emisije podložne CBAM-u [tCO2/t] 2,77 2,98 3,15 3,31  

CBAM trošak 
[EUR/god] 71.010,06 83.942,55 97.633,64 112.678,60  
[EUR/t] 334,95 395,96 460,54 531,50  

U tabeli 5.2. je pokazano koji bi bili očekivani troškovi za CBAM certifikate, koristeći prethodno 
definisane pretpostavke o cijenama CBAM certifikata i referentnoj vrijednosti. Ukoliko Kompanija A 
nastavi proizvoditi istu količinu CBAM proizvoda, zadrži isti lanac snabdijevanja, te održi vlastite emisije 
ugljen dioksida na istom nivou, CBAM proizvod na izlazu iz Kompanije A bi uzrokovao trošak za CBAM 
certifikate pri uvozu u EU od 16.689,51 EUR (za 2026. godinu) do 122.678,60 EUR (za 2034. godinu). 
Ono što je bitno napomenuti jeste da su u ovu računicu uključene i emisije prekursora, te ukoliko su 
emisije prekursora plaćene, onda bi se vrijednost troškova pri uvozu proizvoda iz Kompanije A u EU 
smanjila. Obzirom da se u ukupnim ugrađenim emisijama ugljen dioksida u proizvodu Kompanije A, 
oko 24 % emisija odnosi na proizvodni proces Kompanije A, a ostatak emisija je sadržan u prekursorima, 
te ukoliko su emisije prekursora plaćene, trošak za CBAM certifikate koji se odnosi na Kompaniju A 
iznosi od 4.013,36 EUR (za 2026. godinu) do 27.096,03 EUR (za 2034. godinu).  

5.2. Kompanija B – proizvodni proces uključuje potrošnju 
električne energije i procesne emisije uz poznate podatke za 
prekursor 

5.2.1. Ulazni podaci za izradu CBAM izvještaja za Kompaniju B 

Kompanija B proizvodi proizvode od čelika i izvozno je orijentisana ka EU. Proizvodni proces uključuje 
jednu grupisanu kategoriju proizvoda. Proizvod za koji je potrebno izraditi izvještaj je tarifne oznake 
CN 7306 61 99. U periodu januar – mart 2025. godine je proizvedeno 37 tona CBAM proizvoda, gdje je 
35 tona proizvedeno za plasman na tržište, dok su 2 tone proizvedene za potrebe procesa proizvodnje 
ne-CBAM proizvoda. 

Za potrebe procesa proizvodnje CBAM proizvoda se troši: 

• električna energija 



56 CBAM priručnik – vodič za kompanije iz metaloprerađivačkog sektora 
 

 
 

Potrošnja električne energije za potrebe proizvodnog procesa, u toku izvještajnog perioda, je iznosila 
42 MWh. Kao emisioni faktor za električnu energiju preuzetu iz mreže je korištena vrijednost 0,783 
tCO2/MWh, a izvor za emisioni faktor je Međunarodna agencija za energiju (eng. International Energy 
Agency). 

Kao ulazni materijali (prekursori) za proizvodnju CBAM proizvoda koristi se jedan prekursor. Ulazne i 
dostupne informacije o prekursoru, a koje su potrebne za izradu izvještaja, prikazuje tabela 5.3. 

Za potrebe procesa zavarivanja se kao zaštitni gas koristi ugljen dioksid, čija potrošnja u izvještajnom 
periodu, za CBAM proizvod, iznosi 600 kg. Potrošnja žice za zavarivanje iznosi 1,15 tona13.  

Tabela 5.3. Ulazne informacije o prekursoru  

 Jedinica Prekursor 1 
Grupisana kategorija robe  čelik 
Zemlja porijekla  Turska 
Količina kupljenog prekursora koji je utrošen u izvještajnom periodu t/kvartal 39,00 
Količina iskorištena za potrebe procesa proizvodnje u izvješajnom 
periodu t/kvartal 37,50 

Količina iskorištena za ostale potrebe u izvještajnom perioud t/kvartal 1,50 
Specifične ugrađene direktne emisije (SEE direct) tCO2/t 1,35 
Izvor za SEE direct  mjerena vrijednost 
Specifične ugrađene indirektne emisije (SEE indirect) tCO2/t 0,676 
Specifična potrošnja električne energije MWh/t 0,810 
Izvor za SEE indirect  mjerena vrijednost 
Emisioni faktor za električnu energiju (EF) tCO2/MWh 0,835 
Izvor za EF  mix 

5.2.2. Izrada CBAM izvještaja za kompanju B 
 
U nastavku je dat slikovni prikaz ćelija koje su popunjene u excel podlozi, u skladu sa prethodno 
definisanim ulaznim parametrima. 
 

 

Slika 5.13. Definisanje izvještajnog perioda i osnovnih podataka o Kompaniji B 

                                                            
13 Žica za zavarivanje ima sadržaj ugljika 0,0010 tC/t. 

Slika 5.14. Definisanje grupisane kategorije proizvoda za Kompaniju B 

 

 

Slika 5.15. Definisanje proizvodnog procesa za Kompaniju B 

 

Slika 5.16. Definisanje prekursora za Kompaniju B 

 

Slika 5.17. Popunjavanje podataka relevantnih za direktne emisije – zaštitni gas i žica za zavarivanje 

Slika 5.18. Popunjavanje podataka o indirektnim emisijama na nivou postrojenja/granica sistema za Kompaniju 
B 

 

Slika 5.19. Popunjavanje podataka o obimu proizvodnje CBAM proizvoda za Kompaniju B 

Slika 5.20. Popunjavanje podataka potrebnih za proračun emisija za proizvodni proces u Kompaniji B 

 

 

Slika 5.21. Unos podataka za prekursor 1 

 

Slika 5.22. Odabir porizvodnih procesa i proizvoda za Kompaniju B 

Slika 5.23. Prikaz izračunatih specifičnih ugrađenih emisija za CBAM proizvod za Kompaniju B za vlastiti 
proizvodni proces i za emisije ugljen dioksida uvezene u prekursorima 

5.2.3. Analiza potencijalnih troškova za CBAM certifikate za Kompaniju B 
 
Sa slike 5.23. se vidi da su izračunate specifične ugrađene emisije ugljen dioksida za CBAM proizvod 
Kompanije B na izlazu iz fabrike 2,959 tCO2/t, od čega se na emisije Kompanije A odnosi 0,905 tCO2/t, 
dok je ostatak emisija sadržan u prekursoru. Koristeći istu metodologiju za proračun troškova za CBAM 
certifikate na osnovu specičnih ugrađenih emisija CBAM proizvoda Kompanije B, kao što je urađeno u 
primjeru za Kompaniju A (poglavlje 5.1.3.), u tabeli 5.4. je data analiza potencijalnih troškova za CBAM 
certifikate za kompaniju B, pri čemu je bitno napomenuti da su uvažene pretpostavke: 

• usvojena cijena emisione dozvole u 2026. godini iznosi 75,00 EUR/tCO2 ekv, sa porastom od 
10% za svaku godinu do 2034. godine; 

• godišnja proizvodnja proizvoda koji su pod CBAM-om za predmetnu kompaniju iznosi 148 
t/god; 

• usvojena referentna vrijednost za datu skupinu proizvoda koji su analizirani je 30 % veća 
od vrijednosti specifčnih ugraženih emisija Kompanije A, te se ista smanjuje za 10 % tokom 
svake godine, obzirom da je za očekivati da će najbolje kompanije na osnovu kojih je 
formirana referentna vrijednost nastaviti smanjivati vlastite emisije ugljen dioksida; 

• usvojena je pretpostavka da će kompanija zadržati isti obim proizvodnje do 2034. godine, 
kao i vrijednost ugrađenih emisjia ugljen dioksida;  

Tabela 5.4. Analiza očekivanih troškova za CBAM certifikate u periodu 2026. - 2034. godine za CBAM proizvod 
Kompanije B 

Godina 2026. 2027. 2028. 2029. 2030. 
Cijena emisione dozvole [EUR/tCO2] 75,00 82,50 90,75 99,83 109,81 
Phase in faktor [%] 2,50% 5,00% 10,00% 22,50% 51,50% 
Obim proizvodnje [t/god] 148,00 148,00 148,00 148,00 148,00 
Specifične ugrađene emisije  [tCO2/t] 2,96 2,96 2,96 2,96 2,96 
Referentna vrijednost [tCO2/t] 2,07 1,86 1,68 1,51 1,36 
Emisije podložne CBAM-u [tCO2/t] 0,94 1,19 1,45 1,79 2,30 

CBAM trošak 
[EUR/god] 10.428,26 14.505,95 19.461,82 26.427,43 37.376,76 
[EUR/t] 70,46 98,01 131,50 178,56 252,55 

 
Godina 2031. 2032. 2033. 2034.  
Cijena emisione dozvole [EUR/tCO2] 120,79 132,87 146,15 160,77  
Phase in [%] 61,00% 73,50% 86,00% 100,00%  
Obim proizvodnje [t/god] 148,00 148,00 148,00 148,00  
Specifične ugrađene emisije  [tCO2/t] 2,96 2,96 2,96 2,96  
Referentna vrijednost [tCO2/t] 1,22 1,10 0,99 0,89  
Emisije podložne CBAM-u [tCO2/t] 2,48 2,67 2,82 2,96  

CBAM trošak 
[EUR/god] 44.369,84 52.450,56 61.005,29 70.405,96  
[EUR/t] 334,95 395,96 460,54 531,50  

U tabeli 5.4. je pokazano koji bi bili očekivani troškovi za CBAM certifikate, koristeći prethodno 
definisane pretpostavke o cijenama CBAM certifikata i referentnoj vrijednosti. Ukoliko Kompanija B 
nastavi proizvoditi istu količinu CBAM proizvoda, zadrži isti lanac snabdijevanja, te održi vlastite emisije 
ugljen dioksida na istom nivou, CBAM proizvod na izlazu iz Kompanije B bi uzrokovao trošak za CBAM 
certifikate pri uvozu u EU od 10.428,26 EUR (za 2026. godinu) do 70.405,96 EUR (za 2034. godinu). Ono 
što je bitno napomenuti jeste da su u ovu računicu uključene i emisije prekursora, te ukoliko su emisije 
prekursora plaćene, onda bi se vrijednost troškova pri uvozu proizvoda iz Kompanije B u EU smanjila. 
Obzirom da se u ukupnim ugrađenim emisijama ugljen dioksida u proizvodu Kompanije B, oko 31 % 
emisija odnosi na proizvodni proces Kompanije B, a ostatak emisija je sadržan u prekursorima, te 
ukoliko su emisije prekursora plaćene, trošak za CBAM certifikate koji se odnosi na Kompaniju B iznosi 
od 3.189,45 EUR (za 2026. godinu) do 21.533,42 EUR (za 2034. godinu).  

5.3. Kompanija C – proizvodni proces uključuje potrošnju 
električne energije i prekursor porijeklom iz EU 

5.3.1. Ulazni podaci za izradu CBAM izvještaja za Kompaniju C 

Kompanija C proizvodi proizvode od čelika i izvozno je orijentisana ka EU. Proizvodni proces uključuje 
jednu grupisanu kategoriju proizvoda. Proizvod za koji je potrebno izraditi izvještaj je tarifne oznake 
CN 7210 49 00. U periodu januar – mart 2025. godine je proizvedeno 585 tona CBAM proizvoda, gdje 
je komplenta količina proizvedena za plasman na tržište. 

Za potrebe procesa proizvodnje CBAM proizvoda se troši: 

• električna energija 

Potrošnja električne energije za potrebe proizvodnog procesa, u toku izvještajnog perioda, je iznosila 
142,45 MWh. Kao emisioni faktor za električnu energiju preuzetu iz mreže je korištena vrijednost 0,783 

tCO2/MWh, a izvor za emisioni faktor je Međunarodna agencija za energiju (eng. International Energy 
Agency). 

Kao ulazni materijali (prekursori) za proizvodnju CBAM proizvoda koristi se jedan prekursor. Količina 
kupljenog prekursora koji je utrošen u izvještajnom periodu iznosi 592 tone. Prekursor se kupuje iz 
jedne od EU država - Italije, gdje podaci o ugrađenim emisijama nisu dostavljeni. Međutim, obzirom na 
prijedlog Evropske komisije za isključenje ugrađenih emisija prekursora iz EU u slučaju određivanja 
specifičnih ugrađenih emisija složenog proizvoda (prijedlog naveden u poglavlju 3.2.), u ovom primjeru 
će biti navedeno da su ugrađene emisije za prekursor iz EU 0 tCO2/t, i isti će važiti u slučaju postojanja 
mogućnosti za ovakvu izradu izvještaja, a što će biti definisano od strane EK. 

5.3.2. Izrada CBAM izvještaja za Kompanju C 
 
U nastavku je dat slikovni prikaz ćelija koje su popunjene u excel podlozi, u skladu sa prethodno 
definisanim ulaznim parametrima. 
 

 

Slika 5.24. Definisanje izvještajnog perioda i osnovnih podataka o Kompaniji C 

 
 

Slika 5.25. Definisanje grupisane kategorije proizvoda za Kompaniju C 

Slika 5.26. Definisanje proizvodnog procesa za Kompaniju C 

 

Slika 5.27. Definisanje prekursora za Kompaniju C 

 

Slika 5.28. Popunjavanje podataka o indirektnim emisijama na nivou postrojenja/granica sistema za Kompaniju 
C 

Slika 5.29. Popunjavanje podataka o obimu proizvodnje CBAM proizvoda za Kompaniju C 

 

Slika 5.30. Popunjavanje podataka potrebnih za proračun emisija za proizvodni proces u Kompaniji C 

Slika 5.31. Unos podataka za prekursor 1 

 

Slika 5.32. Odabir porizvodnih procesa i proizvoda za Kompaniju C 

 

Slika 5.33. Prikaz izračunati specifičnih ugrađenih emisija za CBAM proizvod za Kompaniju C za vlastiti 
proizvodni proces i za emisije ugljen dioksida uvezene u prekursorima 

5.3.3. Analiza potencijalnih troškova za CBAM certifikate za Kompaniju C 
 
Sa slike 5.33. se vidi da su izračunate specifične ugrađene emisije ugljen dioksida za CBAM proizvod 
Kompanije C na izlazu iz fabrike 0,191 tCO2/t, a razlog je što nisu navedene emisije prekursora koji 
dolazi iz EU, i što je tip obrade u Kompaniji C takav da se velike količine proizvoda obrade za kratko 
vrijeme, te je zbog toga specifična potrošnja električne energije po jedinici mase proizvoda relativno 

niska. Za ovaj primjer je urađena analiza očekivanih troškova za 2034. godinu, obzirom da nije poznato 
koja je vrijednost ulaznih emisija u prekursoru, kada referentna vrijednost bude 0 (zbog faktora ulaaska 
CBAM-a). U 2034. godini, očekivani trošak za Kompaniju C, u slučaju zadržavanja istog obima 
proizvodnje (4 x 585 = 2.340 t/god) i istih ugrađenih emisija ugljen dioksida za vlastiti proizvodni proces, 
očekivani godišnji trošak bi bio: 

𝐶𝐶𝐶𝐶𝐶𝐶𝐶𝐶𝐶𝐶
𝑔𝑔𝑔𝑔𝑔𝑔 = 𝐸𝐸𝐶𝐶𝐶𝐶𝐶𝐶𝐶𝐶

𝑔𝑔𝑔𝑔𝑔𝑔 ⋅ 𝐶𝐶𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐𝑐,𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝𝑝 = 2.034,00
𝑡𝑡

𝑔𝑔𝑔𝑔𝑔𝑔
⋅ 0,191

𝑡𝑡𝑡𝑡𝑂𝑂2
𝑔𝑔𝑔𝑔𝑔𝑔

⋅ 160,77
𝐸𝐸𝐸𝐸𝐸𝐸
𝑔𝑔𝑔𝑔𝑔𝑔

= 𝟕𝟕𝟕𝟕.𝟖𝟖𝟖𝟖𝟖𝟖,𝟐𝟐𝟐𝟐
𝑬𝑬𝑬𝑬𝑬𝑬
𝒈𝒈𝒈𝒈𝒈𝒈

 

5.4. Kompanija D – primjer popunjenog izvještaja postavljenog na 
službenoj web stranici za CBAM mehanizam 

5.4.1. Ulazni podaci za izradu CBAM izvještaja za Kompaniju D 

U nastavku je objašnjen primjer postavljen na službenoj stranici za CBAM (link naveden prethodno u 
dokumentu), za Kompaniju D koja ima dva proizvodna procesa sa po jednom grupisanom kategorijom 
proizvoda po procesu. U oba proizvodna procesa se radi o proizvodima od čelika ili željeza.  

Prvi proizvodni proces se odnosi na proizvodnju šarafa i matica od ugljičnog čelika (proizvod 1). 
Godišnja proizvodnja proizvoda 1 je 17.000 tona, gdje je ukupno proizvedena količina plasirana na 
tržište.  

Drugi proizvodni proces se odnosi na proizvodnju šarafa i matica od visokolegiranog čelika (proizvod 
2). Godišnja proizvodnja proizvoda 2 je 8.200 tona, gdje je ukupno proizvedena količina plasirana na 
tržište. 

Za potrebe procesa proizvodnje CBAM proizvoda se troši: 

• električna energija 

Potrošnja električne energije za potrebe proizvodnog procesa, u toku izvještajnog perioda, je iznosila 
5.039,61 MWh. Kao emisioni faktor za električnu energiju preuzetu iz mreže je korištena vrijednost 
0,833 tCO2/MWh, a izvor za emisioni faktor je Međunarodna agencija za električnu energiju je D4(b). 

• toplotna energija 

Potrošnja toplotne energije se ogleda u potrošnji prirodnog gasa za potrebe procesa proizvodnje CBAM 
proizvoda, gdje je u izvještajnom periodu utrošeno oko 2.624.285,71 Sm3 prirodnog gasa, odnosno oko 
1.837,50 tona (računato sa gustinom prirodnog gasa od 0,7 kg/Sm3). Od potrošnje prirodnog gasa, 
odnosno direktnih emisija, oko 79,51 % se odnosi na proizvodni proces 1, dok se ostatak odnosi na 
proizvodni proces 2. 

Kao ulazni materijali (prekursori) za proizvodnju CBAM proizvoda koriste se dva prekursora, pri čemu 
se prekursor 1 koristi za potrebe proizvodnog procesa 1, dok se prekursor 2 koristi za drugi proizvodni 
proces. Ulazne i dostupne informacije o prekursoru, a koje su potrebne za izradu izvještaja, prikazuje 
tabela 5.5. 

Tabela 5.5. Ulazne informacije o prekursoru  

 Jedinica Prekursor 1 Prekursor 2 
Grupisana kategorija robe  čelik/željezo čelik/željezo 
Zemlja porijekla  Kanada SAD 
Količina kupljenog prekursora koji je utrošen u 
izvještajnom periodu t/kvartal 20.000 10.000 

Količina iskorištena za potrebe procesa proizvodnje u 
izvješajnom periodu t/kvartal 20.000 10.000 

Količina iskorištena za ostale potrebe u izvještajnom 
perioud t/kvartal 0 0 

Specifične ugrađene direktne emisije (SEE direct) tCO2/t 1,539  

Izvor za SEE direct  mjerena 
vrijednost 

mjerena 
vrijednost 

Specifična potrošnja električne energije MWh/t 0,346 2,079 

Izvor za SEE indirect  mjerena 
vrijednost 

mjerena 
vrijednost 

Emisioni faktor za električnu energiju (EF) tCO2/MWh 0,590 0,833 
Izvor za EF  mix mix 

5.4.2. Izrada CBAM izvještaja za Kompanju C 
 
U nastavku je dat slikovni prikaz ćelija koje su popunjene u excel podlozi, u skladu sa prethodno 
definisanim ulaznim parametrima. 
 

 

Slika 5.34. Definisanje izvještajnog perioda i osnovnih podataka o Kompaniji D 

Slika 5.35. Definisanje grupisane kategorije proizvoda za Kompaniju D 

 
 

Slika 5.36. Definisanje proizvodnog procesa za Kompaniju D 

 

Slika 5.37. Definisanje prekursora za Kompaniju D 

Slika 5.38. Popunjavanje podataka relevantnih za direktne emisije – prirodni gas 

 

Slika 5.39. Popunjavanje podataka o indirektnim emisijama na nivou postrojenja/granica sistema za Kompaniju 
D 

 

Slika 5.40. Popunjavanje podataka o obimu proizvodnje CBAM proizvoda za Kompaniju D – proizvodni proces 1 

Slika 5.41. Popunjavanje podataka potrebnih za proračun emisija za proizvodni proces u Kompaniji D – 
proizvodni proces 1 

 

Slika 5.42. Popunjavanje podataka o obimu proizvodnje CBAM proizvoda za Kompaniju D – proizvodni proces 2 

Slika 5.43. Popunjavanje podataka potrebnih za proračun emisija za proizvodni proces u Kompaniji D – 
proizvodni proces 2 

 

 

Slika 5.44. Unos podataka za prekursor 1 

Slika 5.45. Unos podataka za prekursor 2 

 

Slika 5.46. Odabir porizvodnih procesa i proizvoda za Kompaniju D 

 

Slika 5.47. Prikaz izračunati specifičnih ugrađenih emisija za CBAM proizvod za Kompaniju D za vlastiti 
proizvodni proces i za emisije ugljen dioksida uvezene u prekursorima – proizvodni proces 1 

 

 

Slika 5.48. Prikaz izračunati specifičnih ugrađenih emisija za CBAM proizvod za Kompaniju D za vlastiti 
proizvodni proces i za emisije ugljen dioksida uvezene u prekursorima – proizvodni proces 2 

5.4.3. Analiza potencijalnih troškova za CBAM certifikate za Kompaniju D 
 
Sa slika 5.47. i 5.48. se vidi da su izračunate specifične ugrađene emisije ugljen dioksida za CBAM 
proizvod Kompanije D na izlazu iz fabrike 2,414 tCO2/t (za proizvodni proces 1) i 4,231 tCO2/t (za 
proizvodni proces 2). U ovom primjeru nisu analizirani očekivani troškovi zbog toga što u Bosni i 
Hercegovini nisu standardne kompanije sa ovim kapacitetom proizvodnje i utroškom ovolike količine 
toplotne i električne energije.  

6. Najčešća pitanja i odgovori 
U nastavku su dati odgovori na često postavljena pitanja predstavnika kompanija iz BiH koja su 
postavljena tokom treninga za izradu CBAM izvještaja. Važno je napomenuti da za neka pitanja nije 
moguće pronači eksplicitan odgovor u CBAM Uredbi niti u uputstvima Evropske komisije. Stoga, na 
neka pitanja autori ovog Priručnika su dali odgovore imajući u vidu ciljeve CBAM-a i principe proračuna 
emisija. To znači da Evropska komisija za neka od pitanja u narednom periodu može dati nešto 
drugačija pojašnjenja.   
 

1. Na koji način će biti plaćanje CBAM certifikata i ko ih plaća? 

CBAM certifikate ne plaća na direktan način kompanija iz BiH već kompanija koja uvozi CBAM proizvod 
u EU. Obračun troška se vrši prilikom carinjenja na osnovu CBAM izvještaja i cijene emisionih dozvola 
na EU ETS kao prosjek cijene u toku prethodne sedmice u odnosu na dan uvoza CBAM proizvoda. Dakle, 
iako kompanije iz BiH neće plaćati CBAM certifikate, u zavisnosti od CBAM emisija i cijena emisionih 
dozvola proizvod će imati dodatni trošak na tržištu EU.  
 

2. Koji se emisioni faktori za električnu energiju mogu koristiti? 

Za prijelazni period, podrazumijevani faktori emisije za električnu energiju temelje se na podacima 
Međunarodne agencije za energiju (IEA) koji pokrivaju prosjek od 5 godina. Komisija ih pruža po 
državama u CBAM prijelaznom registru. Alternativno, može se koristiti bilo koji drugi faktor emisije iz 
mreže zemlje porijekla ako se temelji na javno dostupnim podacima. Stvarni faktori emisije za 
električnu energiju mogu se koristiti u slučaju direktne tehničke povezanosti između izvora proizvodnje 
električne energije i postrojenja koje proizvodi CBAM robu ili u slučaju ugovora o kupovini električne 
energije između proizvođača i potrošača. 

3. Šta ako emisije prekursora nisu plaćene? 

Za složene proizvode ako emisije za prekursore (scope 3 emisija) nisu plaćene one ulaze u proračun za 
plaćanje CBAM certifikata u punom iznosu. Ako prekursori dolaze iz zemalja EU, te emisije se ne 
računaju za plaćanje CBAM certifikata bez obzira što su navedene u CBAM izvještaju. Ako su emisije za 
prekursore plaćene u nekoj drugoj zemlji (koja nije članica EU) potrebno je priložiti dokaz o plaćanju. 
Za plaćeni iznos izvršit će se umanjenje plaćanja CBAM certifikata ukoliko je jedinična cijena emisije 
ugljen dioksida manja u odnosu na cijenu CBAM certifikata. Ukoliko je ista kao u EU ETS-u onda nema 
plaćanja CBAM certifikata. Ukoliko je ta cijena veća od cijene u EU ETS-u onda, kao i u prethodnom 
slučaju, nema plaćanja CBAM certifikata (niti ima povrata sredstava po osnovu plaćene naknade za 
emisije).   
 

4. Šta ako mi dobavljač neće poslati podatke o emisijama za prekursor? 

U slučaju kada dobavljač ne šalje podatke o emisijama za prekursor potrebno je uz CBAM izvještaj 
priložiti zahtjev koji ste mu poslali (može biti email) i njegov odgovor ako ga je poslao. U tom slučaju se 
za taj konkretni prekursor može koristiti referentna vrijednost emisionog faktora. Uz to potrebno je 
znati emisioni faktor elektroenergetske mreže zemlje iz koje se dobija predmetni prekursor.   

5. Da li je potrebno raditi izvještaj po pošiljci ili se radi na nivou godine? 

Prema CBAM Uredbi, izvještaj nije potrebno raditi po pošiljci. Generalno, izrada izvještaja po pošiljci bi 
napravila veliki pritisak na kompanije, obzirom na broj pošiljki robe u toku godine. Dodatni problem bi 
bio definisanje ulaznih podataka za svaku pošiljku. Zbog toga se nakon isteka izvještajnog perioda 
ostavlja rok kompanijama da pripreme i dostave CBAM izvještaj, kao i period eventualnih korekcija 
izvještaja (npr. izvještaj za period januar – mart 2025. godine se priprema i dostavlja u aprilu godine, 
dok su u maju dozvoljene korekcije izvještaja). Od 2026. godine izvještaj će se dostavljati za nivo godine, 
i to za 2026. godinu će biti potrebno pripremiti izvještaj do određenog mjeseca u 2027. godini.  
 

6. Da li su poznate referentne vrijednosti koje će se koristiti za određivanje dijela emisija za koje 
se plaćaju CBAM certifikati (tokom phase in perioda) i ko će ih objaviti? 

CBAM referentne vrijednosti će se temeljiti na kombinaciji EU ETS referentnih vrijednosti. Kombinacija 
je potrebna jer postoji samo ograničen broj ETS referentnih vrijednosti za proizvode, a one nisu 
definirane po CN kodovima. Analitički rad na definiranju CBAM referentnih vrijednosti je započet. 
CBAM referentne vrijednosti nisu nužno fiksni brojevi, jer bi u nekim slučajevima mogli biti potrebni 
podaci specifični za određeno postrojenje. Iako bi u nekim slučajevima mogla postojati CBAM 
referentna vrijednost po CN kodu, također je moguće da se CBAM referentne vrijednosti utvrde za 
grupe CN kodova (npr. po grupisanoj kategoriji proizvoda) ako su odgovarajući proizvodni procesi slični. 
S druge strane, mogu postojati različite CBAM referentne vrijednosti za isti CN kod. Referentne 
vrijednosti će objaviti Evropska komisija. 
 

7. Na koji način se možemo obratiti dobavljaču kako bi nam poslali CBAM izvještaj? 

Ukoliko prethodno nije dostavljen izvještaj od strane dobavljača prekursora, i ukoliko dobavljač nije 
upoznat sa samim mehanizmom, odnosno postoji potreba za slanjem službenog upita, moguće je 
poslati tekst kao što je navedeno u nastavku14: 
 
“Poštovani, 
 
Od 1. oktobra 2023. godine, Evropska unija je uvela Mehanizam za prilagođavanje ugljenika na granici 
(CBAM). Do kraja 2025. godine, CBAM će ući u fazu "prijelaznog perioda". Tokom ovog perioda, za 
uvoznike robe obuhvaćene CBAM-om koji uvoze u EU, CBAM će provoditi detaljne zahtjeve za 
izvještavanje o emisijama ugljen-dioksida. Ova roba se naziva "CBAM proizvodi". Svrha prijelaznog 
perioda je osigurati nesmetan početak "faze primjene" od 2026. godine, kada će uvoznici morati kupiti 
i predati CBAM sertifikate na osnovu ugrađenih emisija svojih uvoznih proizvoda. Da bismo se uskladili 
s ovom regulativom koju je uvela Evropska unija, potrebno je da nam dostavite podatke o emisijama 
ugljen-dioksida na nivou postrojenja, u skladu sa zahtjevima CBAM-a. Kako bismo ispunili zahtjeve 
usklađenosti i osigurali nastavak uvoza Vaših proizvoda u EU, molimo Vas da: 

• U skladu s dolje navedenim ciklusom izvještavanja, dostavite potpuni CBAM sažeti 
komunikacijski obrazac za svako proizvodno postrojenje. Obrazac treba da sadrži ključne 
podatke o proizvodnom postrojenju koji su u skladu sa zakonskim zahtjevima, kao i detaljne 

                                                            
14 Izvor: web stranica Carbon Chain (link: https://learn.carbonchain.io/en/articles/9037836-requesting-data-
from-your-cbam-precursor-suppliers).  

https://learn.carbonchain.io/en/articles/9037836-requesting-data-from-your-cbam-precursor-suppliers
https://learn.carbonchain.io/en/articles/9037836-requesting-data-from-your-cbam-precursor-suppliers

informacije o ugrađenim emisijama CBAM proizvoda proizvedenih u svakom postrojenju, 
uključujući specifične parametre propisane regulativom. 

• Pratite detaljne smjernice Evropske komisije (EC) prilikom popunjavanja ovog obrasca. Ključno 
je što prije izraditi dokument o metodologiji praćenja (str. 100) i mjeriti emisije prema 
metodama propisanim CBAM regulativom EU. Više informacija možete pronaći u članu 3 (str. 
5) i Dodatku IV (str. 88) Uredbe EC. 

Vremenska linija ciklusa izvještavanja 

• Molimo Vas da obrazac dostavite što prije kada bude dostupan, te osigurate da izvještaj 
pokriva period od _____________.  

• Ako kupujete prekursore CBAM proizvoda i proizvodite "složene proizvode", potrebno je da 
sarađujete sa dobavljačima kako biste prikupili ključne podatke potrebne za sažeti 
komunikacijski obrazac.  

• Gore navedeni zahtjevi odnose se na "prijelazni period" CBAM-a i mogu se promijeniti. Ova faza 
je period učenja za Evropsku komisiju i moguće su izmjene regulative prije početka "faze 
primjene" 1. januara 2026. godine.  

 

8. Da li Bosna i Hercegovina ima sistem trgovanja emisijama? 

Bosna i Hercegovina nema uveden sistem trgovanja emisijama. Postoje planovi da se sistem uvede u 
narednih nekoliko godina. Ukoliko bi taj sistem bio zasnovan na istim principima kao postojeći sistem 
u EU, onda se ne bi plaćali CBAM certifikati za proizvode iz Bosne i Hercegovine ukoliko bi cijena 
emisionih dozvola u BiH bila jednaka cijeni u EU ETS. Ukoliko bi cijena emisionih dozvola bila manja, za 
taj iznos bi se umanjivalo plaćanje CBAM certifikata. Pri tome, i dalje bi bilo neophodno raditi CBAM 
izvještaj. Bitna razlika je što bi novac za plaćanje emisija ostajao u Bosni i Hercegovini i što bi se koristio 
za dekarbonizaciju ekonomije.   
 

9. Da li je moguća promjena tarifnog broja proizvoda na ulasku u EU? 

Zabilježena je praksa da carinski organi mijenjaju tarifne brojeve za neke proizvode. Uglavnom se radi 
o promjeni iz tarifnog broja koji nije u CBAM-u u tarifni broj koji jeste obuhvaćen CBAM-om. U tom 
slučaju treba tražiti obrazloženje od carinskih organa. 
 

10. Da li u CBAM izvještavanje treba uzeti u obzir transport (uključujući i interni transport) i 
potrošnju energije za grijanje proizvodne hale? 

Trenutno nije potrebno uzimati u obzir transport prilikom proračuna specifičnih ugrađenih emisija za 
CBAM proizvode, pa ni interni transport (npr. viljuškar). Potrošnja energije za grijanje proizvodne hale 
se također ne uzima u obzir. Međutim, ukoliko je kompanija uzela potrošnju energenta za grijanje u 
obzir, a dio toplote se odnosi i na proizvodni proces (npr. 15 tona energenta za grijanje je utrošeno, od 
toga 3 tone za grijanje i 12 tona za proizvodni proces), moguće je u excel podlozi razdvojiti dio direktnih 
emisija ugljen dioksida koji se odnosi na proizvodni proces i dio koji je za ostale potrebe. 

11. Na koji način se vrši obračun troškova za CBAM certifikate na ulazu u EU ako je dio emisija kroz 
prekursore plaćen u sklopu nekog drugog sistema? 

Ukoliko je dio emisija za prekursore plaćen za taj iznos se umanjuje broj CBAM certifikata koji uvoznik 
CBAM proizvoda u EU treba da plati. Ukoliko prekursor dolazi iz bilo koje države koja je unutar EU ETS 
(pored zemalja EU tu su još neke zemlje kao što je npr. Norveška) potrebno je samo dokazati zemlju iz 
koje se prekursor nabavlja. U slučaju da postoji plaćanje emisija za prekursore koji dolaze izvan 
područja EU ETS potrebno je priložiti dokaz o plaćanju emisije.  
 

12. Da li u CBAM izvještaj upisujem prekursore koje sam nabavio od kompanije iz EU? 

Trenutno je na službenoj stranici CBAM-a, u dokumentu sa pitanjim i odgovorima, navedeno sljedeće: 

• Pitanje: Ako je uvezeni CBAM proizvod proizveden korištenjem prekursora iz EU (npr. sirovo 
gvožđe) – da li se to mora uzeti u obzir prilikom proračuna? 
Odgovor: Da, relevantni prekursor proizveden u EU također se mora uzeti u obzir prilikom 
određivanja ugrađenih emisija. Ipak, imajte na umu da ako prekursor potiče iz proizvodnje u 
EU, cijena ugljenika koja je već plaćena u EU može biti uključena u CBAM izvještaj.  

Međutim, s ciljem pojednostavljenja CBAM mehanizma, u sklopu zadnjih prijedloga za izmjenu 
određenih dijelova mehanizma, predloženo je i sljedeće: 

• Kada su ulazni materijali (prekursori) već bili obuhvaćeni sistemom trgovine emisijama EU ili 
sistemom za određivanje cijene ugljen dioksida koji je u potpunosti povezan sa EU ETS-om 
ugrađene emisije tih prekursora ne bi trebalo da se računaju u proračun ugrađenih emisija 
složenih proizvoda. 

Dakle, nakon usvajanja prethodno navedenog prijedloga, cilj je da se za navedene prekursore ne koriste 
podaci o ugrađenim emisijama ugljen dioksida. 
 

13. Kako se određuje potrošnja energije po pojedinom proizvodu ako imam jedno brojilo za 
potrošnju električne energije i više proizvoda? 

Za izradu CBAM izvještaja ključno je uspostaviti sistem upravljanja energijom. Osnovni elementi tog 
sistema su bilans energije i bilans mase. Iz tih elemenata se može izračunati potrošnja energije po 
jediničnom proizvodu. Kao privremeno rješenje potrošnja energije po jediničnom proizvodu se može 
izračunati na osnovu mjerenja vremena obrade predmetnog proizvoda na pojedinoj mašini i snage 
mašine. Pri tome treba voditi računa da u opštem slučaju mašina nije opterećena do nazivne snage 
tokom cijelog vremena obrade. Mnoge kompanije imaju normirana vremena pojedinih proizvodnih 
procesa što se može koristiti u postupku proračuna potrošnje energije po pojedinačnom proizvodu.  
 

14. Da li solarna elektrana za vlastitu potrošnju smanjuje trošak za CBAM certifikate mog CBAM 
proizvoda? 

Da, solarna elektrana za vlastite potrebe smanjuje potrošnju električne energije iz mreže i na taj način 
smanjuje iznos indirektnih emisija (scope 2). Pri tome, nije nužno mjeriti proizvodnju električne 
energije iz solarne elektrane za vlastitu potrošnju jer se za CBAM izvještaj u obzir uzima električna 
energije uzeta iz mreže. 

15. Na koji način uzimam u obzir emisije mojih kooperanata koji mi rade samo jednu operaciju, na 
primjer nabavim metalnu pločicu, izvršim obradu, pošaljem je kooperantu na površinsku 
zaštitu i vratim je u vlastiti proizvodni pogon?  

Postoje dvije opcije za ovaj slučaj. Prva opcija je da se proizvodni process kooperanta uključi u granice 
vašeg proizvodnog procesa. To znači da se granice proizvodnog procesa mogu definisati bez obzira na 
vlasništvo i lokaciju pojedinih dijelova proizvodnog procesa. U tom slučaju tražite podatke o potrošnji 
energije od kooperanta i tu potrošnju unosite u vaš CBAM izvještaj. Druga opcija je da tražite od 
kooperanta njegov CBAM izvještaj. Druga opcija ima nedostatak u slučaju kad je kooperant mala 
kompanija koja nema kapacitete za izradu CBAM izvještaja.   

